
Құрметті отандастар!
Баршаңызға мәлім, Мен биыл халыққа 

Жолдауымда саяси жаңғыру туралы ауқымды 
бағдарлама ұсын дым. Бұл құжат қоғамда жан-
жақты талқыланды. Сарапшылар қауымы және 
белсенді азаматтар осыған қатысты өз пікірін 
білдірді. Қалың көпшілік қолдау көрсетті.

Жолдауда айтылған бас тамалардың негізгі 
мақсаты – саяси жүйемізді түбірімен өзгерту. 
Бұл халықтың көп жылғы талап-тілегінен туын-
дап отыр. Азаматтарымыз мемлекетті басқару 
ісіне қатысуға кең мүмкіндік беріл генін қалайды. 
Сондай-ақ саяси үдерісті түбегейлі демократия-
ландыру қажет деп санайды. Мұны тиімді жүзеге 
асыру үшін Ата заңымызға өзгерістер енгізу 
қажет.

Бір сөзбен айтқанда, конс титуциялық рефор-
ма жасау керек. Осыған орай менің тапсырмам-
мен арнау лы жұмыс тобы құрылды. Оған белгілі 
құқықтанушы ға лымдар, тә жірибелі сарапшылар 
және құзырлы орган дардың өкіл дері кірді.

Жұмыс тобы Негізгі заңға енгізілетін 
өзгерістер мен толықтырулардың жобасын 
әзірледі. Оны мұқият зерделеп, Конституциялық 
кеңеске жолдадық. Бұл орган өз қорытындысын 
ұсынды. Құжат жобасы Ата заң нормалары-
на сай келеді. Біз конституциялық реформаның 
шешуші кезеңіне қадам бастық. Енді Негізгі 
заңды өзгертуіміз керек. Шын мәнінде, мұның ел 
тағдыры үшін айрықша мәні бар.

Ата заң баптарының үштен бірі өзгереді. 
Ашығын айтсақ, Конституциямыз мүлде 
жаңа сипатқа ие болады. Сол се бепті, мен 
республикалық ре ферендум өткізу туралы баста-
ма көтердім. Өйткені, мұндай ауқымды өзгеріс 
бүкіл халықтың шешімімен жүзеге асырылуға 
тиіс.

Барлық дамыған елде плебисцит тікелей 
халық билігінің айқын көрінісі саналады. 
Бірақ Қазақстанда демократияның бұл тиімді 
институтының әлеуеті толық қанды пайдаланыл-
май отыр.

27 жыл бұрын өткізілген референдум-
да қазіргі Ата заң қабылданды. Одан кейінгі 
барлық конституциялық реформа Парламентте 
мақұл данды. Негізінде, бұл заңды қалыптасқан 
тәжірибе. Бірақ дамудың жаңа кезеңінде, Жаңа 
Қазақстанды құру жолында еліміз үшін осын-
дай аса маңызды шешімдерді бүкіл халық бо-
лып қабылдауымыз керек. Бұған кәміл сенемін. 
Сондықтан бүгін мен Конституцияға өзгерістер 
мен толықтырулар енгізу үшін 5 маусым-
да республикалық референдум өткізу туралы 
Жарлыққа қол қойдым.

Конституциялық түзе ту лер жобасы бойын-
ша аза мат тардың жаппай дауыс беруі біздің 
демократиялық қағидаттарды берік ұстана-
тынымызды білдіреді.

Алдағы референдум Қа зақстанның болашағын 
ай қындайды. Әрбір азаматымыз дауыс беріп, осы 
тарихи бетбұрысты жасауға өз үлесін қоса алады.

Конституциялық реформа барлық мемлекеттік 
модельді кешенді түрде өзгертуге бағыт талған. 
Түзетулер «су пер  президенттік» басқару  үл гі  сінен 
ықпалды Парла менті және есеп беретін Үкіметі 
бар пре зиденттік республикаға түбе гейлі көшуді 
көздейді.

Конституциялық реформа биліктің өкілді тар-
мағын айтарлықтай күшей теді. Үй лесімді және 
тең герімді жү йені нығайтады. Мәсли хат тардың 
ықпалын арттырады.

Мәжіліс пен облыстық мәсли хаттардың де-
путаттарын сайлаудың аралас мажо ри тарлы-
пропорционал ды мо  делі енгізіледі. Бұл қа дам 
сайлаушылардың көз қарас тары мен пікірлерін ба-
рынша толық  қамтуға мүм кіндік береді.

Аудандық және қалалық мәслихаттардың 
депутатта рын сайлаудың мажо ри тарлық жүйесінің 
толықтай енгізілуі өңірлердің тыныс-тіршілігіне 
азаматтардың ық пал ету мүмкін дігін арт ты руға 
жол ашады.

Конституцияның жа ңар ған нұсқасында 
Прези денттің барлық саяси күштер мен пар-
тиялардан дербестігін бе кіту көзделген. Мем-
лекет басшысының жақын туыстарына саяси 
лауазым иеленуге және квазимемлекеттік сек-
торда басшылық қызмет атқаруға тыйым салы-
нады. Сондай-ақ құқық қорғау саласы бойын-
ша маңызды өзгерістер енгізіледі. Атап айтсақ, 
Конституциялық сот құрылады. Адам құқық тары 
жөніндегі уәкілдің, яғни омбудсменнің мәртебесі 
Ата заңмен айқындалады. Елі мізде өлім жаза-
сы мүлде жо йылады. Мұның бәрі аза мат тардың 
құқықтары мен бостандықтарын қорғау үшін жа-
салып жатыр. Алдағы конс  титуциялық реформа 
ел дамуының жаңа кезеңі бас талғанын көрсетеді.

 Құрметті отандастар!
 Біз бәріміз бір ел болып Жаңа Қазақстанды, 

Әділетті Қазақстанды құрамыз. Әр бір азаматтың 
құқығы қор ғалатын мемлекет боламыз. Бәріне 
бірдей мүмкіндік береміз. Әркім қарым-қа білетіне 
сай қоғамнан өз орнын иеленеді. Халықтың ой-
санасы жаңғырып, өмір салты өзгереді. Біз мем-
лекеттік жүйені жетіл діріп, қоғам мен биліктің 
тиімді диалогын орнатамыз. Осылайша, Екінші 
Республиканы қалыптастырамыз. Конс ти-
туциялық реформа мұның бәрін табысты жүзеге 
асыру үшін қажет.

Қазіргі реформаның ерек  шелігі – 
Президенттің өкі леттігін күшейту емес, мем-
лекетімізді жетілдіру, жаң ғырту және нығайту. 
Мен баршаңызды елдің ертеңі, ұрпақтың келешегі 
үшін референдумға қатысуға ша қырамын!

Ұлт мүддесіне сай бастамаларды қолдайсыздар 
деп сенемін!

Еліміздің жарқын бо лашағы – өз қолымызда!
Күшіміз – бірлікте!
Бірге болайық!
Береке-бірлігімізді нығай тайық!

Мемлекет басшысы 
Қасым-Жомарт Тоқаевтың 

бейнеүндеуі

2-бет 

2-бет 

– Осыдан отыз жыл бұрын 
Тұңғыш Президент Нұрсұлтан 
Әбішұлы Назарбаевтың Жар-
лы ғымен Қазақстанның Қару-
лы Күштері құрылды. Бұл 
мемлекеттігімізді нығайту жо-
лындағы маңызды қадам болды, 
– деді Қасым-Жомарт Тоқаев.

Президент егемендік алған 
кезде әскери әлеуеті мықты 
армия жасақтауға баса мән 
бергенімізді, отаншыл әрі кәсіби 
мамандардың арқасында бұл 
міндет ойдағыдай атқарыл ғанын 
атап өтті.

– Қорғаныс саласындағы 
негізгі мәселелер дер ке зінде 
шешімін тапты. Осы ма ңыз-
ды жұмысқа еліміздің тұң ғыш 
Қорғаныс министрі, Ха лық 
қаһарманы Сағадат Нұр мағам-

бетов өлшеусіз үлес қосты. 
Оның мол тәжірибесі Қарулы 
Күштеріміздің негізін қалауға 
зор септігін тигізді. Бүгінде 
«Жас ұлан» әскери мектебіне 
және Құрлық әскер лерінің 
әскери институтына Сағадат 
Нұрмағамбетовтің есімі берілген, 
– деді Президент.

Мемлекет басшысы айбын-
ды армиямыз Тәуелсіздігіміздің 
қорғаны, Жаңа Қазақстанның 
тірегі екенін айтып, отаншыл 
әрі қайсар сарбаздарымыз ел 
қауіпсіздігін сенімді қорғап 
тұрғанына тоқталды.

– Олар батыр бабалардың 
даңқты жолын лайықты 
жалғастырып келеді. Қазақ үшін 
елдік пен ерлік – егіз ұғымдар. 
Батырлық – қанымызға сіңген 

қасиет. Қазыбек би айтқандай, 
«Біз – жерімізге жау тимесін 
деп, найзаға үкі таққан елміз». 
Ұлы дала ұландары қашанда ақ 
білектің күшімен, ақ найзаның 
ұшымен атамекенін қорғай 
білген. Алтайдан Атырауға де-
йінгі кең байтақ жерін ұрпаққа 
мирас еткен. Біз аманатқа адал 
болып, еліміздің тұтастығы мен 
тыныштығын сақтау үшін бәрін 
жасаймыз. Бұл – Қазақстанның 
әрбір азаматының қасиетті бо-
рышы, – деді Қасым-Жомарт 
Тоқаев. 

Президент еліміздің әскери 
доктринасы тек қорғанысқа 
бағытталғанын, ұлттық мүдде-
лерді қорғау мәселесінде дип-
ломатияға сүйенетінімізге ерек-
ше мән берді. Қасым-Жомарт 
Тоқаевтың айтуынша, біздің 
сыртқы саясатымыз сындарлы, 
салмақты, елдің ұлттық мүддесін 
қорғауға бағытталғандықтан, 
мемлекеттердің бәрімен достық 
қарым-қатынас орнатып келеміз.

Қасым-Жомарт Тоқаев 
мемлекеттік наградалар, 
жоғары әскери және арнау-
лы атақтар, сыныптық шен-
дер беру рәсіміне қатысты

Президент Қасым-Жомарт 
Тоқаев салтанатты рәсімге қаты-
сушыларды Отан қорғаушы кү-
німен және Жеңіс мейрамы мен 
құттықтап, еліміздің қа уіп    сіздігін 
қамтамасыз ету ісін дегі әскери 
қызметшілер мен ар наулы мем-
лекеттік органдар қыз мет кер-
лерінің үлесін ерекше атап өтті.

– Биыл Қазақстан Қарулы 
Күштерінің құрылғанына 30 жыл 
толып отыр. Осы кезеңде әс-
керіміз айбынды армияға айнал-
ды. Қырағы жауынгерлеріміз ел 
шебін қас қақпай күзетіп тұр. 
Олар мемлекеттігімізді нығайтуға 
зор еңбек сіңіруде. Қарулы 
Күштеріміз – Тәуелсіздіктің мыз-
ғымас тұғыры, елдіктің берік 
қалқаны, – деді   Мемлекет  бас-
шысы.

Президент жақсы жабдық-
талған заманауи армия мем лекет-
тілігіміздің берік қорғаны екенін 
айтты.

Мемлекет басшысы Қасым-Жомарт Тоқаев Отан 
қорғаушы күніне арналған салтанатты жиынға қатысып, 
сөз сөйлеп, сардарлар мен сарбаздарды, ардагерлерді мере-
кемен құттықтады.

Отанды сүю – басты парыз

Елдік пен ерлік – 
егіз ұғым

Абыройлы миссия және 
үлкен жауапкершілік

ПРЕЗИДЕНТ

Кеше Н.Бекежанов атындағы қазақ академиялық музыкалық драма театрында 
«Жұлдызды Жеңіс – жасампаз ұрпақ» атты салтанатты шара өтті. Облыс әкімі  
Нұрлыбек Нәлібаев сөз сөйлеп, айтулы мерекемен құттықтады.

Sb
Айсәуле ҚАРАПАЕВА,
«Сыр бойы» 3-бет 

Ерлік – елге мұра, ұрпаққа ұран

Құрметті Отан қорғаушылар, 
ардақты ардагерлер!

Сіздерді Отан қорғаушы күні және 
Қазақстан Республикасының Қарулы Күш-
терінің құрылғанына 30 жыл толуымен шын 
жүректен құттықтаймын!

Темірдей тәртіпке бағынған, құрыштай 
берік тәуелсіз еліміздің әскері – қайтпас 
қайсар ата-бабамыздың жауынгерлік дәс-
түрінің заңды жалғасы. Мемлекет бас-
шы сының «Айбынды армиямыздың 
даңқ ты дәстүрі кең-байтақ жерімізді жан-
қияр лықпен қорғап қалған батыр бабалары-
мыз бен Ұлы Отан соғысы ардагерлерінің 
өш пес ерлігінен бастау алады» деп айтқан 
сөзі бар. Сондықтан да ерліктің үлгісі бо-
лар қос мерекенің қатарлас келуі  заңдылық 
тәрізді. 

«Ер – елінің қорғаны» дейді дана 
халқымыз. Отанды қорғау, оның қауіпсіздігі 
мен тыныштығын сақтау, адал қызмет ету – 
әрбір Қазақстан азаматының қастерлі боры-
шы мен перзенттік парызы.

Кешегі өткен батырлардай елі мен жері 
үшін, халқының қамы үшін жанын берер 
азаматтарымыз бүгінгі күні де аз емес. 

Бар өмірін әскери іске арнап,  күн-түн де-
мей, елін, жерін қорғап, өз қызметін мінсіз, 
адалдықпен атқарып жүрген сардарлар мен 
сарбаздардың қоғам алдындағы орны биік, 
абыройы үстем.

Ел бірлігі мен тыныштығын, қауіпсіздігі 
мен бейбіт өмірін қас қақпай күзетіп, 
қорғанымыз болған ұлттық әскеріміздің ай-
быны арта берсін!

Тәуелсіз еліміздің іргесі берік, тұғыры 
нық болсын!

Құрметті Ұлы Отан соғысы мен 
тыл ардагерлері! 

Қадірлі жерлестер!

Баршаңызды Ұлы Жеңістің 77 жыл дық 
мерекесімен шын жүректен құттық таймын!

Бұл күн – аталарымыз бен әкелеріміздің 
майдан даласындағы жанқиярлық ерлігі мен 
аналарымыздың тылдағы елдік істерінің 
жемісі.  

Уақыт алға жылжыған сайын бұл 
ерліктің шоқтығы биіктеп, қадір-қасиеті ар-
тып, тағылым-тәрбиесі мен мән-мағы насы 
мейілінше тереңдеп, даралана түсуде. 

Өкінішке қарай, соғыс ардагерлерінің 
қатары жылдан жылға сиреп барады. Бүгінгі 
күні Сыр өңірінде майданнан оралған 7 
ардагер ғана арамызда қалды. Сұрапыл 
соғыс жылдары кеудесін оққа тосқан әрбір 
соғыс ардагеріне бюджет есебінен 1 мил-
лион теңгеңден астам қаржылай қолдау 
көрсетілді. Елдің тұтастығы мен бірлігі 
үшін күрескен майдангерлерге деген 
құрмет бір күнмен шектеліп қалмайды.

Біз бүгінгі күні санаулы ғана саны 
қалған ардагерлерімізді, майдан даласын-
да қаза болған жауынгерлерімізді әрдайым 
құрметтеп, басымызды иеміз. 

Халқымыздың даңқты ұлдары мен 
қыздарының қан майдан мен тылдағы 
өшпес ерлігі мен ерен еңбегі ешқашан 
ұмытылмайды. 

Әрбір отбасына амандық, елімізге 
тыныштық тілеймін! 

Тәуелсіздігіміз мәңгі болып, өршіл рух-
ты ұрпағымыз көбейсін!  

Ұлы Жеңіс күні құтты болсын!

Облыс әкімі 
Нұрлыбек Нәлібаевтың
мерекелік құттықтауы



Қоғам Sb2 www.facebоok.com/syrboyi.kz/ https://twitter.com/syrboyi www.instagram.com/syrboyi_kz№67-68 (20341-20342) 7 мамыр, сенбі  2022 жыл

– Бірақ бұрын-соңды болмаған 
әлемдік геостратегиялық шиеленіс 
жағдайында еліміздің қорғаныс 
қабілетін арттырудың мәні зор. 
Әскери-техникалық саладағы ха лық-
аралық ынтымақтастықты дамыту – 
Қазақстан үшін маңызды. Бітімгерлік 
қызметінің арқасында Қазақстан 
армиясы әлемдік деңгейде таныл-
ды. 1990 жылдары біз Тәжікс танға 
алғаш рет бітімгерлік күш жібердік. 
Қазақстандық әске рилер БҰҰ мен 
ЕҚЫҰ миссиялары аясында табыс-
ты қызмет атқарды. Бүгінде біздің 
бітімгерлік контингент Ливан мен 
Батыс Сахарада жүр, – деді Мемлекет 
басшысы.

Президенттің пікірінше, мұның 
бәрі Қазақстанның бейбітшілік 
пен тұрақтылықты сақтауға елеулі 
үлес қоса алатын сенімді серіктес 
ретіндегі беделін нығайтады. Соны-
мен қатар Қарулы Күштерді жоғары 
технологиялық қару-жарақпен және 
техникамен қамтамасыз етуге үл-
кен мән береміз. Нақты ұрыс қи-
мылдарында тиімділігін дәлелдеген 
қару үлгілерін сатып аламыз және 
отандық кәсіпорындарда шығарамыз.

– Бүгінде армиямыз әлемдік стан-
дартқа сай жабдықталған. Сонымен 
қатар жаңа жаһандық сын-қатерлер 
Қарулы Күштеріміздің жауынгерлік 
қабілетін арттыру үшін оңтайлы 
шешімдер іздеуді талап етеді. 
Сондықтан, менің тапсырмам бойын-
ша жоғары мобильді және гибридті 
соғыстар жүргізуге қабілетті арнайы 
операциялық жасақтар құрылды. 
Әлемдегі соңғы оқиғалардың 
тәжірибесін ескере отырып, біз әскери 
іс-қимылдардың стратегиясы мен так-
тикасын үнемі жетілдіріп отырамыз. 
Жеке құрам жүйелі түрде жауынгерлік 

дайындықты пысықтайды, ауқымды 
оқу-жаттығулар өткізіледі. Болашақ 
офицерлерді даярлаудың замана-
уи жүйесі құрылды, – деді Қасым-
Жомарт Тоқаев.

Мемлекет басшысы әскери білім 
беру саласына арнайы тоқталды. 
Оның айтуынша, ұл-қыздарымыз 
респуб ликалық әскери мектептерде 
Отан қорғау ісін меңгере бастайды 
және елімізде үздік әскери оқу орын-
дары бар.

– Оның көш басында тұрған 
Ұлттық қорғаныс университеті 
қауіп сіздік саласындағы ірі ғылыми 
орталыққа айналды. Мемлекет әскери 
қызметшілердің әлеуметтік жағдайын 
жақсартуға баса назар аударып 
келеді. Оларға баспана беріледі, басқа 
да жеңілдіктер ұсынылады, лайықты 
жалақы төленеді. Жастар үшін әскери 
борышын өтеу және Қарулы Күштер 
қатарында келісімшартпен қызмет 
ету – абыройлы міндет. Шын мәнінде, 
армия – өмір мектебі ғана емес. Со-
нымен бірге мақсаты айқын және 
отаншыл жастардың болашағына 
жол ашады. Осы орайда, әсіресе, 
басшылық құрамға зор жауапкершілік 
жүктеледі. Сіздердің Отан алдындағы 
адал қызметтеріңіз жастарға үлгі-
өнеге болып, айрықша ерік-жігер 
береді, – деді Президент.

Қасым-Жомарт Тоқаев Ұлы 
Жеңіс қарсаңында Отан қорғаушы 
күнін тойлаудың символдық мәні 
зор екенін, Екінші дүниежүзілік 
соғыс адамзат тарихында өшпес із 
қалдырғанын атап өтті. Президенттің 
айтуынша, соғыс кезінде халқымыз 
көзсіз ерлік пен қайсарлық көрсетті.

– Республикамызда соғысқа 
дейінгі жылдары құрылған зауыт-
тар мен соғыс кезінде көшірілген 
кәсіпорындар армияны қамтамасыз 

етуде, Жеңісті жақындатуда зор рөл 
атқарды. Фашистік басқыншылармен 
шайқаста жанқиярлық ерлік көрсет-
кені үшін Қазақстаннан шақырылған 
500-ден астам жауынгер Кеңес 
Одағының Батыры атағын алды. 
Қан майданда қазақтың арулары да  
ерлікпен шайқасты. Қаһарман қыз-
дарымыз Әлия Молдағұлова мен 
Мәншүк Мәметованың аты аңызға 
айналды. Биыл Хиуаз Доспанованың 
туғанына 100 жыл толады. Ол – 300-
ден астам әуе жорығын жасаған. 
Еліміз тәуелсіздік алғаннан кейін 
әйгілі ұшқышқа «Халық қаһарманы» 
атағы берілді. Бірақ әлі де көптеген 
отандасымыздың батырлығы лайықты 
бағаланбай келеді. Сондықтан тари-
хи әділдік орнату – Отан алдындағы 
қастерлі міндетіміз, – деді Қазақстан 
Президенті.     

Мемлекет басшысы сол себепті, 
бүгін сұрапыл соғыстағы ерлігі елен-
бей қалған батырларымызға «Халық 
қаһарманы» атағын беру туралы 
Жарлыққа қол қойғанын айтып, атақты 
мергендер Төлеуғали Әбдібеков 
пен Ыбырайым Сүлейменов және 
атқыштар батальонының командирі 
Александр Несмияновтың есімдерін 
атап өтті.

– Осы қаһармандарымызға тиісті 
атақтарын беру – тарихи әділдікті ор-
нату деген сөз. Біз даңқты ерлеріміздің 
рухына тағзым етеміз. Майдангер-
лер мен тыл еңбеккерлерінің  ерлігін 
жадымызда жаңғырту – перзенттік 
парызымыз. Олардың өмір жолы 
ұрпаққа үлгі-өнеге бола береді, – деді 
Қасым-Жомарт Тоқаев.

Президент сөзінің соңында 
жиынға қатысушыларды Отан қор-
ғаушы күнімен және Жеңіс мейрамы-
мен құттықтап, мерекелік концертті 
тамашалады.

1-бет

– Геосаяси тұрақсыздық, жаңа сын-
тегеуріндер мен қауіп-қатерлер жағдайында 
біз ұлттық мүддемізді қорғауға, 
мемлекетіміздің егемендігі мен аумақтық 
тұтастығын сақтауға дайын болуымыз ке-
рек. Сондықтан қорғаныс әлеуетін нығайту 
әрдайым біздің маңызды басымдығымыз 
болады, – деді Қасым-Жомарт Тоқаев.

Мемлекет басшысы күштік органдарда 
қызмет етудің абыройлы миссия және үлкен 
жауапкершілік екенін атап өтті. Оның ай-
туынша,  Қазақстан Қарулы Күштерінің 
сарбаздары мен сардарлары өздерінің 
ептіліктері мен қабілеттерін тұрақты 
түрде шыңдай отырып, озық жауынгерлік 
шеберліктерін көрсетіп келеді.

Президент Екінші Дүние жүзілік 
соғыста 500-ге жуық жерлесіміз Кеңес 
Одағының батыры атанғанын, бірақ 
көптеген майдангеріміздің ерліктері түрлі 
себептерге байланысты елеусіз қалғанын 
еске салды. 

Қасым-Жомарт Тоқаев жиынға 
қатысушы офицерлерге аты аңызға 
айналған үш ержүрек жауынгердің ерен 
ерлігі туралы айтты. Бұл майдангерлер-
ге қаза болғаннан кейін бүгін «Халық 
қаһарманы» атағы берілді.

– Біріншісі – атақты мерген Төлеуғали 
Әбдібеков. Ол бір өзі майдан даласын-
да 397 жаудың көзін жойған. Бұл ерлік 
тиісті құжаттармен дәлелденген. Қазақтың 
қаһарман ұлы қаза тапқаннан кейін Кеңес 
Одағының Батыры атағына ұсынылған. 
Бірақ, ерлігі ескерусіз қалды. Капитан 
Александр Несмиянов та ерекше ерлік пен 
қаһармандық көрсетті. Ол бораған оққа 
қарамастан, орда бекінген бүкіл батальон-
ды өзімен бірге шабуылға көтерді. Жау 
қорғанысын бірінші болып бұзған Не-
смиянов жаудың 20 жауынгерімен жалғыз 
алысып, 13-нің көзін жойған. Қалғанын бас 
сауғалауға мәжбүр етті. 

Кезекті ұрыста ол жау шебінің тылы-
на өтіп, басты қауіпті өзіне бұрды, сөйтіп 
жаудың қорғаныс шебін серіктерінің бұзып 

өтуіне мүмкіндік жасады. Ал ротаның екі 
командирі жараланған соң, басшылықты 
өз  қолына алды. Александр Несмиянов 
үш рет Кеңес Одағының Батыры атағына 
ұсынылды, бірақ, әр кез оған әділетсіздік жа-
салып, елеусіз қалды. Жерлесіміз Ыбырай-
ым Сүлейменов те құралайды көзге атқан 
нағыз мерген болған. Ол бір жылдың ішінде 
289 жау әскерін жойды. Бұл ерлік те тарихи 
деректерде көрсетілген. Қазақтың қаһарман 
қызы Мәншүк Мәметова екеуі соңғы демі 
қалғанша жаумен арпалысып, қаза тапты. 
Батыр атағына екеуі қатар ұсынылғанымен, 
Ыбырайым Сүлейменовтің ерлігі жоғары 
деңгейде бағаланбады, – деді Президент.

Қасым-Жомарт Тоқаев салтанатты іс-
шараға қатысқан Төлеуғали Әбдібеков пен 
Ыбырайым Сүлейменовтің туыстарына 
Халық қаһарманының ерекшелік белгісі 
«Алтын жұлдыз» бен «Отан» орденін 
табыс тады. Ал Александр Несмияновтың 
наградасы музей төрінен орын алады.

Төлеуғали Әбдібековтің туысы Айгүл 
Кемелбаева Қасым-Жомарт Тоқаевқа және 
даңқты атасының атын мәңгі есте сақтауға 
атсалысқан жауапты тұлғалардың бәріне 
алғысын айтты. Ыбырайым Сүлейменовтің 
қарындасы Айткүл Сүлейменова Мемлекет 
басшысына шын жүректен алғыс білдірді. 
Сондай-ақ Президентке зор денсаулық 
тілеп, Жаңа Қазақстанды құру ісінде 
табысқа жетуіне ниеттестік білдірді және 
сөзін «Біз Сізге сенеміз», – деп аяқтады.                                                   

– Бұл – шын мәнінде, тарихи әділдіктің 
салтанат құруы. Біз ерлеріміздің есімін 
жаңғыртып, оларды ұлықтай беретін бола-
мыз. Өйткені, ерлік ешқашан ескірмейді. 
Майдангер аға буын кейінгі ұрпаққа 
әрдайым үлгі-өнеге, – деді Мемлекет бас-
шысы.

Сөзінің соңында Қасым-Жомарт 
Тоқаев мемлекетіміздің тұтастығы мен 
қауіпсіздігін қорғап жүрген еліміздің барша 
азаматына алғыс айтты.

Бұдан кейін Президент мемлекеттік на-
градаларды табыстап, офицерлерге әскери 
және арнаулы атақтар, сыныптық шендер 
берді.1-бет

2022 жылғы 5 маусым 
Қазақстан Республикасы 

Президентінің 2022 жылғы 
5 мамырдағы 

№ 888 Жарлығымен 
тағайындалған Қазақстан 

Республикасының 
Конституциясына өзгерістер мен 

толықтырулар енгізу туралы 
республикалық референдум

Орталық референдум 
комиссиясының ҮНДЕУІ

ҚҰРМЕТТІ РЕФЕРЕНДУМҒА 
ҚАТЫСУШЫ!

Егер Сіз дауыс беру күні 18 жасқа 
толған және белсенді сайлау құқығына 
ие Қазақстан Республикасының аза-
маты болсаңыз, Сіздің 2022 жылғы 5 
маусымға тағайындалған Қазақстан 
Республикасының  Конституциясына 
түзетулер бойынша республикалық ре-
фе рендумға қатысуыңызға құқық тық 
негіз бар.

Сіздің республикалық рефе рендумға 
қатысу құқығы бар азамат тардың 
тізімдеріне енгі зілуіңіз рефе рендумға 
қатысу консти туциялық құ қығыңыздың 
іске асырылу кепілі болып табылады.

Жергілікті атқарушы органдар 
(әкімдіктер) тізімдерді Сіздің дау-
ыс беруге арналған нақты учаскенің 
аумағындағы тұрғылықты жеріңіз бой-
ынша тұрақты тіркелуіңіздің негізінде 
жасайды. Уақытша тіркелген азамат-
тар тізімдерге берілген өтініш негізінде 
енгізіледі.

Дауыс беруге арналған учаске-
лер тиісті әкімдердің шешімдерімен 
құрылады, олардың шекаралары бұқа-
ралық ақпарат құралдарында жарияла-
нады. Өз учаскеңізді біліп, тізімге енгі-
зілгеніңізді Сіз жергілікті атқарушы 
органға хабарласып, тексере аласыз. 
Тізімде болмаған жағдайда, Сіз әкімдікке 
тиісті өтініш беруге құқылысыз.

2022 жылғы 20 мамырдан бастап 
өз учаскеңізде Сізге республикалық 
референдумға қатысу құқығы бар азамат-
тар тізіміндегі өзіңіз туралы деректерді 
тексеру мүмкіндігі беріледі. Қандай да 
бір өзгерістер енгізу қажет болса, Сіз де-
реу учаскелік референдум комиссиясына 
жүгіне аласыз.

Баршаңызды азаматтық жауап кер-
шілік танытуға және республикалық 
референдумға қатысу құқығыңызды іске 
асыруға шақырамыз!

ӘРКІМНІҢ ДАУЫСЫ МАҢЫЗДЫ!

Қазақстан Республикасы Конститу-
цияның 91-ба бының 1-тармағына 
және «Республикалық референдум ту-
ралы» Қазақстан Республикасы Конс-
титуциялық заңының 18-бабына сәйкес 
ҚАУЛЫ ЕТЕМІН:

1. 2022 жылғы 5 маусымда рес-
публикалық ре ферендум өткiзiлсiн.

2. «Қазақстан Республикасының 
Конституция сына өзгерістер мен то-
лықтырулар енгізу туралы» Қа зақстан 
Республикасы Заңының жобасы 
«2022 жыл ғы 6 мамырда бұқаралық 
ақпарат құралдарында жа рияланған 
«Қазақстан Республикасының Конс -
ти  ту циясына өзгерістер мен то лық-
тырулар енгізу туралы» Қа зақстан 
Республикасы Заңының жоба  сында 
баян далған Қазақстан Рес пуб лика-
сының Конституциясына өзгеріс тер 

мен толықтыруларды қабылдайсыз 
ба?» деген тұжырымдағы сауал қо-
йылып, республикалық референдумға 
шығарылсын.

3. Осы Жарлық және «Қазақстан 
Республика сының Конституциясына 
өзгерістер мен толықтырулар ен гізу 
туралы» Қазақстан Республикасы 
Заңының жобасы 2022 жылғы 6 
мамырда бұқаралық ақпарат құрал-
дарында ресми түрде жариялансын.

4. Республикалық референдум-
ды ұйымдастыру мен өткiзу Рефе-
рендумның орталық комиссиясының 
қызметiн атқаратын Орталық сайлау 
комиссиясына, сондай-ақ референ-
думның аумақтық және учаскелiк 
комиссияларының қызметiн атқара-
тын аумақтық және учаскелiк сайлау 
комиссияларына жүктелсiн.

5. Қазақстан Республикасының 
Үкіметі Қазақстан Республикасының 
Орталық сайлау комиссиясымен, 
Қазақстан Республикасының басқа 
да орталық мемлекеттік органда-
ры мен және жергілікті атқа рушы 
органдарымен бірлесіп, республи-
калық рефе рендумды ұйымдастыру 
мен өткізу жөнінде қажетті шаралар 
қабылдасын.

6. Осы Жарлық жарияланған кү-
нінен бастап қол данысқа енгізіледі.

Қазақстан Республикасының 
Президенті
Қ.ТОҚАЕВ

Нұр-Сұлтан, Ақорда, 
2022 жылғы  5 мамыр
№ 888

ҚАЗАҚСТАН РЕСПУБЛИКАСЫ ПРЕЗИДЕНТІНІҢ ЖАРЛЫҒЫ

2022 жылғы 5 маусымда 
республикалық референдум өткiзу туралы

1-бап. «Республикалық референ-
дум туралы» 1995 жылғы 2 қара-
шадағы Қазақстан Республикасы ның 
Конституциялық заңына мынадай өз-
герістер мен толықтыру енгізілсін:

1) 3-баптың 2) тармақшасы мы надай 
редакцияда жазылсын:

«2) мемлекеттің тәуелсіздігін, Рес-
публиканың біртұтастығы мен аумақтық 
тұстастығын, оны басқару нысанын, 
Республика қызметінің түбе гейлі 
қағидаттарын өзгерту;»;

2) 28-бапта:
1-тармақтың 3) тармақшасындағы 

«сызылып тасталмаған» деген сөз дер 
«белгіленбеген» деген сөзбен ауыс-
тырылсын;

2-тармақтағы «сызылып тастал ған» 
деген сөздер «белгіленбеген» деген 
сөзбен ауыстырылсын;

3) 29-бап мынадай мазмұндағы 
екінші бөлікпен толықтырылсын:

«Азамат дауыс берген кезде өзі 
дауыс беретін жауап нұсқасының оң 
жағындағы бос шаршыға кез келген 
белгіні қояды.».

2-бап. Осы Конституциялық заң 
алғашқы ресми жарияланған күнінен 
бастап қолданысқа енгізіледі.

Қазақстан Республикасының 
Президенті Қ.ТОҚАЕВ

Нұр-Сұлтан, Ақорда, 2022 жылғы 5 мамыр 
№ 119-VІІ ҚРЗ

ҚАЗАҚСТАН РЕСПУБЛИКАСЫНЫҢ КОНСТИТУЦИЯЛЫҚ ЗАҢЫ

«Республикалық референдум 
туралы» Қазақстан Республикасының 

Конституциялық заңына өзгерістер 
мен толықтыру енгізу туралы

1-бап. 1995 жылғы 30 тамызда 
республикалық референдумда қабыл-
данған Қазақстан Респуб ли касының 
Конституциясына мынадай өзгерістер 
мен толықтырулар енгізілсін:

1. 4-баптың 1-тармағындағы «Кеңе-
сінің» деген сөз «Сотының» деген сөзбен 
ауыстырылсын.

2. 6-баптың 3-тармағы мынадай ре-
дакцияда жазылсын:

«3. Жер және оның қойнауы, су 
көздері, өсімдіктер мен жануарлар 
дүниесі, басқа да табиғи ресурстар 
халыққа тиесілі. Халық атынан меншік 
құқығын мемлекет жүзеге асырады. Жер, 
сондай-ақ заңда белгіленген негіздерде, 
шарттар мен шектерде жеке меншікте де 
болуы мүмкін.».

3. 15-баптың 2-тармағы мынадай ре-
дакцияда жазылсын:

«2. Ешкімнің өз бетінше адам өмірін 
қиюға хақысы жоқ. Өлім жазасына тый-
ым салынады.».

4. 23-баптың 2-тармағы мынадай 
редак цияда жазылсын:

«2. Республика Конституциялық 
Сотының, Жоғарғы Сотының және өзге де 
соттарының төрағалары мен судьялары, 
Орталық сайлау комиссиясының, Жоғары 
аудиторлық палатасының төрағалары 
мен мүшелері, әскери қызметшілер, 
ұлттық қауіпсіздік органдарының, құқық 
қорғау органдарының қызметкерлері 
саяси партияларда, кәсіптік одақтарда 
болмауға, қандай да бір саяси партияны 
қолдап сөйлемеуге тиіс.».

5. 24-баптың 1-тармағы мынадай ре-
дакцияда жазылсын:

«1. Әркімнің еңбек ету бостандығына, 
қызмет пен кәсіп түрін еркін таңдауына 
құқығы бар. Еріксіз еңбекке қылмыстық 
немесе әкімшілік құқық бұзушылық 
жасауға кінәлі деп тану туралы сот 
актісінің негізінде не төтенше жағдайда 
немесе соғыс жағдайында ғана жол 
беріледі.».

6.  42-бапта:
1) 2-тармақ мынадай редакцияда жа-

зылсын:
«2. Ант беру қаңтардың екінші 

сәрсенбісінде салтанатты жағдайда 
Парламент депутаттарының, Консти-
туциялық Сот, Жоғарғы Сот судья-
ларының, сондай-ақ Респуб ликаның 
экс-Президенттерінің қатысуымен өт-
кі зіледі. Конституцияның 48-бабын-
да көзделген жағдайда Қазақстан Рес-
публикасы Президентінің өкілеттігін 
өзіне қабылдаған адам Республика 
Президентінің өкілеттігін қабылдаған 
күнінен бастап бір ай ішінде ант береді.»;

2) 5-тармақтың екінші бөлігі алып 
тасталсын.

7. 43-бап мынадай мазмұндағы  
3 және 4-тармақтармен толықтырылсын:

«3. Қазақстан Республикасының 
Президенті өз өкілеттіктерін жүзеге асы-
ру кезеңінде саяси партияда болмауға 
тиіс.

4. Қазақстан Республикасы Прези-
дентінің жақын туыстары мем лекеттік 
саяси қызметшілердің, квазимемлекеттік 
сектор субъектілері басшыларының 
қыз меттерін атқаруға хақысы жоқ.».

5.  44-бапта:
1) 2) тармақшадағы «Парламент Се-

наты» деген сөздер «Парламент» деген 
сөзбен ауыстырылсын;

2) 3) тармақшадағы «облыстар, 
республикалық маңызы бар қалалар мен 
астана әкімдері актілерінің күшін жояды 
не қолданылуын толық немесе ішінара 
тоқтата тұрады;» деген сөздер алып тас-
талсын;

3) 4) тармақша мынадай редакцияда 
жазылсын:

«4) Парламент Сенатының келі-
сімімен Қазақстан Республикасы 
Конституциялық Сотының Төрағасын, 
Ұлттық Банкінің Төрағасын, Жоғары 
Сот Кеңесінің Төрағасын, Бас Про-
курорын және Ұлттық қауіпсіздік 
комитетінің Төрағасын қызметке 
тағайындайды; оларды қызметтен боса-
тады;»;

4) 7) тармақшадағы «Республикалық 
бюджеттің атқарылуын бақылау 
жөніндегі есеп комитетінің» деген 
сөздер «Жоғары аудиторлық палатаның» 
деген сөздермен ауыстырылсын;

5) 10-1) тармақшадағы «Кеңеске» 
деген сөз «Сотқа» деген сөзбен ауысты-
рылсын;

6) 19) тармақшадағы «Хатшысын» 
деген сөз «кеңесшісін» деген сөзбен 
ауыс тырылсын.

9. 46-баптың 4-тармағы алып тастал-
сын.

10.  47-бапта:
1) 1-тармақтағы «Кеңес» деген сөз 

«Сот» деген сөзбен ауыстырылсын;
2) 2-тармақтағы «Кеңестің» деген 

сөз «Соттың» деген сөзбен ауыстырыл-
сын.

11.  50-бапта:
1) 2-тармақтың екінші сөйлемі мы-

надай редакцияда жазылсын:
«Сенаттың он депутатын, оның 

ішінде бесеуін Қазақстан халқы Ассам-
б леясының ұсынысы бойынша Рес-
публика Президенті тағайындайды.»;

2) 3-тармақ мынадай редакцияда жа-
зылсын:

«3. Мәжіліс конституциялық заңда 
белгіленген тәртіппен аралас сайлау 

жүйесі бойынша: біртұтас жалпыұлттық 
сайлау округінің аумағы бойынша про-
порционалды өкілдік ету жүйесі бойын-
ша, сондай-ақ бірмандаттық аумақтық 
сайлау округтері бойынша сайланатын 
тоқсан сегіз депутаттан тұрады.».

12. 51-баптың 1-тармағы мынадай 
редакцияда жазылсын:

«1. Мәжілістің депутаттарын сайлау 
жалпыға бірдей, тең және төте сайлау 
құқығы негізінде жасырын дауыс беру 
арқылы жүзеге асырылады. Мәжіліс 
депутаттарының кезекті сайлауы Пар-
ламенттің жұмыс істеп тұрған сайла-
нымы өкілеттігінің мерзімі аяқталардан 
кемінде екі ай бұрын өткізіледі.».

13. 52-баптың 5-тармағының үшінші 
бөлігі мынадай редакцияда жазылсын:

«Парламент Мәжілісінің депутаты:
1) депутат конституциялық заңға 

сәйкес партиялық тізім негізінде өзін 
сайлаған саяси партиядан шыққан неме-
се шығарылған;

2) конституциялық заңға сәйкес 
партиялық тізім негізінде депутат-
ты сайлаған саяси партия қызметін 
тоқтатқан;

3) бір мандаттық аумақтық сайлау 
округі бойынша сайланған депутатты 
конституциялық заңда айқындалатын 
тәртіппен сайлаушылар кері шақырып 
алған кезде өз мандатынан айырыла-
ды.».

14.  53-бапта:
1) мынадай мазмұндағы 1-1) және 

1-2) тармақшалармен толықтырылсын:
«1-1) конституциялық заңдарды 

қабылдайды;
1-2) Республика Президентінің 

қарсылығын туғызған конституциялық 
заңдар немесе конституциялық заңның 
баптары бойынша қарсылықтар жібе-
рілген күннен бастап бір ай мерзімде 
қайталап талқылау мен дауысқа салуды 
жүргізеді. Бұл мерзімнің сақталмауы 
Президент қарсылықтарының қабыл-
данғанын білдіреді. Егер Парламент 
әрбір Палата депутаттарының жалпы 
санының төрттен үшінің көпшілік дау-
сымен Президенттің қарсылықтарын 
еңсерсе, Президент бір ай ішінде 
консти туциялық заңға қол қояды. Егер 
Президенттің қарсылықтары еңсеріл-
месе, конституциялық заң қабылданбады 
немесе Президент ұсынған редакцияда 
қабылданды деп есептеледі;»;

2) 2) тармақшадағы «Республикалық 
бюджеттің атқарылуын бақылау жөнін-
дегі есеп комитетінің» деген сөздер 
«Жоғары аудиторлық палатаның» деген 
сөздермен ауыстырылсын;

3) 6) тармақшадағы «Кеңестің» де-

ген сөз «Соттың» деген сөзбен ауысты-
рылсын.

15.  54-бапта:
1) 1-тармақтың бірінші абзацы мы-

надай редакцияда жазылсын:
«1. Парламент Палаталардың бө-

лек отырысында мәселелерді әуелі 
– Мәжілісте, ал содан кейін Сенат-
та өз кезегімен қарау арқылы заңдар 
қабылдайды, оның ішінде:»;

2) 2-тармақтың 2) тармақшасы мы-
надай редакцияда жазылсын:

«2) Республика Президентінің 
қар  сылығын туғызған заңдар немесе 
заңның баптары бойынша қарсылықтар 
жіберілген күннен бастап бір ай мерзімде 
қайталап талқылау мен дауысқа салуды 
жүргізеді. Бұл мерзімнің сақталмауы 
Президент қарсылықтарының қабыл-
дан ғанын білдіреді. Егер Мәжіліс пен 
Сенат әрбір Палата депутаттарының 
жалпы санының үштен екісінің көпшілік 
даусымен Президенттің қарсылықтарын 
еңсерсе, Президент бір ай ішінде 
заңға қол қояды. Егер Президенттің 
қарсылығын ең болмаса Палаталардың 
бірі еңсермесе, заң қабылданбады не-
месе Президент ұсынған редакцияда 
қабылданды деп есептеледі;».

16.  55-бапта:
1) 2) тармақша мынадай редакцияда 

жазылсын:
«2) Республика Президентінің Ре-

спублика Конституциялық Сотының 
Төрағасын, Ұлттық Банкінің Төрағасын, 
Жоғары Сот Кеңесінің Төрағасын, 
Бас Прокурорын, Ұлттық қауіпсіздік 
комитетінің Төрағасын тағайындауына 
келісім беру;»;

2) 3) тармақша «судьяларын» 
деген сөзден кейін «, Қазақстан 
Республикасындағы Адам құқықтары 
жөніндегі уәкілді» деген сөздермен 
толықтырылсын.

17.  56-баптың 1-тармағында:
1) 1) тармақшадағы «және осы жоба-

ларды қарау» деген сөздер алып тастал-
сын;

2) мынадай мазмұндағы 3-1) 
тармақшамен толықтырылсын:

«3-1) Жоғары аудиторлық палата 
Төрағасының есебін жылына екі рет 
тыңдау;».

18. 57-баптың 1) тармақшасы мына-
дай редакцияда жазылсын:

«1) Конституциялық Соттың үш 
судьясын қызметке тағайындайды; 
Ор талық сайлау комиссиясының екі 
мүшесін, Жоғары аудиторлық пала-
таның үш мүшесін бес жыл мерзімге 
қызметке тағайындайды;».

ЖОБА
«Қазақстан Республикасының Конституциясына өзгерістер мен 

толықтырулар енгізу туралы» Қазақстан Республикасының Заңы

3-бет

Абыройлы миссия және 
үлкен жауапкершілік

Елдік пен ерлік – 
егіз ұғым

19. 58-баптың 3-тармағының 7) тар мақ шасы 
мынадай редакцияда жазылсын:

«7) Палаталарға Конституциялық Сот тың 
судьялары, Орталық сайлау комис сиясының, 
Жоғары аудиторлық палатаның мүшелері 
қызметіне тағайындау үшін кан дидатуралар 
ұсынады;».

20. 61-бапта:
1) 2-тармақ мынадай мазмұндағы екінші 

бөлікпен толықтырылсын:
«Халықтың өмірі мен денсаулығына, конс-

титуциялық құрылысқа, қоғамдық тәртіпті 
қорғауға, елдің экономикалық қауіпсіздігіне 
қатер төндіретін жағдайларға жедел ден қою 
мақсатында Республика Үкіметінің заң шығару 
бастамасы тәр тібімен енгізілген заң жобалары 
Пала талардың бірлескен отырысында Парла-
менттің дереу қарауына жатады.»;

2) 3-тармақ мынадай мазмұндағы үшінші 
бөлікпен толықтырылсын:

«Осы баптың 2-тармағының екінші бөлі-
гінде көзделген заң жобалары Пар ламент ке 
енгізілген жағдайда, Республика Үкіметі осы 
тармақтың бірінші бөлігінде көрсетілген мәсе-
лелер бойынша заң күші бар уақытша нор-
мативтік құқықтық актілер қабылдауға өзінің 
жауапкершілігімен ха қылы, олар Парламент 
қабылдаған заң дар күшіне енгенге дейін не месе 
Пар ламент заңдарды қабылдамағанға дейін 
қолданыста болады.»;

3) 4 және 5-тармақтар мынадай редак цияда 
жазылсын:

«4. Мәжіліс депутаттары жалпы саны ның 
көпшілік даусымен қабылданған заң Сенатқа 
беріледі, ол онда алпыс күннен асырылмай 
қаралады.

Мәжіліс заң жобасын депутаттардың жал-
пы санының көпшілік даусымен тұ тастай 
қа былдамауға хақылы. Бас тар тыл ған заң 
жо басы қабылданбады деп есеп теледі және бас-
тамашыға қайтары лады.

Сенат депутаттары жалпы санының көп-
шілік даусымен мақұлданған заң он күннің 
ішінде Президенттің қол қоюына беріледі. Егер 
Сенат заңды тұтастай немесе оның жекелеген 
баптарын мақұлдамаса, онда заң Мәжіліске 
қайтарылады. Бұл ретте Сенат Мәжіліске 
заңның жекелеген баптарының редакциясын 
ұсынуға құқылы.

Егер Сенат алпыс күннің ішінде тиіс ті 
шешім қабылдамаған жағдайда, заң Прези-
денттің қол қоюына беріледі.

5. Егер Мәжіліс заңның жекелеген бап-
тарының Сенат ұсынған редакциясына депу-
таттардың жалпы санының көпшілік даусымен 
келіссе, Мәжіліс заңды жаңа редакцияда қа-
былдаған және Сенат ма құлдаған болып есеп-
теледі және он күннің ішінде Президенттің қол 
қоюына беріледі.

Егер Мәжіліс заңның жекелеген бап-
тарының Сенат ұсынған редакциясына сол 
көпшілік дауыспен қарсылық білдірсе, сон-
дай-ақ егер Сенат заңды тұтастай ма құлда-
маған жағдайда, Палаталар ара сындағы келіс-
пеушіліктер келісу рәсімдері арқылы шешіледі.

Заңның келісу комиссиясы тұжырым-
даған редакциясы осы баптың 4-тармағын-
да белгіленген тәртіппен Мәжілістің жә не 
Сенаттың қарауына жатады.

Мәжіліс келісу комиссиясы ұсынған редак-
циядағы заңды Палата депутаттары жалпы 
санының көпшілік даусымен қабыл дамаған 
жағ дайларда, Мәжіліс бұрын қабылданған 
редакциядағы заң бойынша қайтадан дауысқа 
салуды жүргізеді.

Егер қайтадан дауысқа салу кезінде Мә-
жіліс Палата депутаттары жалпы саны ның 
үштен екісінің көпшілік даусымен бұрын қа-
былданған шешімді бекітсе, заң он күннің 
ішінде Президенттің қол қоюына беріледі.

Егер заң Мәжіліс депутаттарының көр-
сетілген көпшілік даусын алмаса, заң қа был-
данбады деп есептеледі және бас тамашыға 
қайтарылады.»;

4) 5-1-тармақ алып тасталсын.
21. 62-бапта:
1) 5-тармақ мынадай редакцияда жа зылсын:
«5. Егер Конституцияда өзгеше көз-

делмесе, Палаталар депутаттарының жал пы 
санының көпшілік даусымен заңдарды Мәжіліс 
қабылдайды, Сенат мақұлдайды.

Егер Конституцияда өзгеше көздел месе, 
Парламенттің және оның Палата ларының қау-
лылары Палата депутаттары жалпы санының 
көпшілік даусымен қа былданады.»;

2) 6-тармақ «бойынша» деген сөзден кейін 
«, конституциялық заңдардың жо балары 
бойынша» деген сөздермен то лықтырылсын.

22. VI бөлімнің тақырыбындағы «Ке ңес» 
деген сөз «Сот» деген сөзбен ауыс тырылсын.

23. 71-бап мынадай редакцияда жазыл сын:
«71-бап
1. Қазақстан Республикасының Консти-

туциялық Соты Төрағаны қоса алғанда, он 
бір судьядан тұрады, олардың өкілеттігі алты 
жылға созылады.

Бір адам Конституциялық Соттың су дьясы 
болып қатарынан екі реттен артық тағайындала 
алмайды.

2. Конституциялық Соттың Төра ғасын 
Парламент Сенатының келісімімен Рес публи-
каның Президенті тағайындайды.

3. Конституциялық Соттың төрт су дья сын 
– Республика Президенті, Консти туциялық 
Соттың үш-үш судьясын тиі сінше Сенат пен 
Мәжіліс тағайындайды.

Республика Президенті Конституция лық 
Сот Төрағасының ұсынуымен Конс  ти ту ция-
лық Сот Төрағасының орын   басарын Консти-
туциялық Сот судья лары ның ара сынан та ға-
йын дайды.

4. Конституциялық Соттың судьясы қыз меті 
депутаттық мандатпен, оқыту шы лық, ғылыми 
немесе өзге шығар ма шылық қыз меттен басқа, 
өзге де ақы төленетін қыз меттерді атқарумен, 
кәсіпкерлік қыз метті жү  зеге асырумен, 
коммерциялық ұйымның бас шы органының 
немесе бай қаушы кеңесінің құра мына кірумен 
сы йыспайды.

5. Конституциялық Соттың судья ларын 
өздерінің өкілеттігі мерзімі ішінде тұтқынға 
алуға, күштеп әкелуге, оған сот тәртібімен 
белгіленетін әкімшілік жазалау шараларын 
қолдануға, қылмыс үстінде ұсталған немесе 
ауыр қылмыстар жасаған реттерді қоспағанда, 
Парламенттің ке лісімінсіз қылмыстық жауапқа 
тартуға болмайды.

6. Конституциялық Соттың ұйымдас ты-
рылуы мен қызметі конституциялық заңмен 
реттеледі.».

7. 72-бапта:
1) 1 және 2-тармақтардағы «Кеңес» деген 

сөз «Сот» деген сөзбен ауысты рылсын;
2) мынадай мазмұндағы 3, 4 және 

5-тармақтармен толықтырылсын:
«3. Конституциялық Сот азаматтардың 

Конс титуцияда бекітілген құқықтары мен бос-
тандықтарын тікелей қозғайтын Қа зақстан 
Республикасының нормативтік құқықтық акті-
лерінің Республика Консти туциясына сәй-
кестігін олардың өтініштері бойынша қарайды.

Азаматтардың Конституциялық Сотқа 
жүгіну тәртібі мен шарттары консти ту циялық 
заңда айқындалады.

4. Конституциялық Сот осы баптың 
1-тар мағының 3) және 4) тармақшаларында 
көрсетілген мәселелерді, сондай-ақ Қа зақстан 
Республикасының нормативтік құ қықтық акті-
лерінің Республика Конс титуциясына сәй кес-
тігін Республика Бас Прокурорының өті ніш тері 
бойынша қа райды.

5. Конституциялық Сот Конститу ция да 
бекітілген адамның және азаматтың құ қық-
тары мен бостандықтарын қозғай тын нор-
мативтік құқықтық актілердің Республика 
Конституциясына сәйкестігін Адам құқықтары 
жөніндегі уәкілдің өті ніші бойынша қарайды.».

6. 73-бапта:
1) 1 және 2-тармақтардағы «Кеңеске» деген 

сөз «Сотқа» деген сөзбен ауыс тырылсын;
2) 3-тармақ мынадай редакцияда жа зыл сын:
«3. Конституциялық Сот өз шешімін конс-

титуциялық заңда белгіленген мер зімдерде 
шығарады.».

26. 74-бапта:
1) 2-тармақ мынадай редакцияда жа зылсын:
«2. Конституциялық Сот шешім қа был-

даған күннен немесе ол белгілеген күннен 
бастап конституциялық емес деп танылған, 
оның ішінде адамның және азаматтың Конс-
титуцияда баянды етілген құқықтары мен 
бостандықтарына нұқсан келтіреді деп та-
нылған заңдар мен өзге де құқықтық актілердің, 
олардың жекелеген ережелерінің күші жо-
йылады және қол данылуға жатпайды.»;

2) 3-тармақтағы «Кеңестің» деген сөз 
«Соттың» деген сөзбен ауыстырылсын.

27. VII бөлімнің тақырыбы мынадай ре-
дакцияда жазылсын:

«VII бөлім
Соттар және сот төрелiгi. Прокуратура. 

Адам құқықтары жөніндегі уәкіл».
28. 78-баптағы «Кеңеске» деген сөз «Сотқа» 

деген сөзбен ауыстырылсын.
29. 82-баптың 4 және 5-тармақтары мы-

надай редакцияда жазылсын:
«4. Жоғары Сот Кеңесінің Төрағасын Рес-

публика Президенті Парламент Сена тының 
келісімімен бойынша тағайын дайды.

5. Жоғары Сот Кеңесінің мәртебесі, құ-
рамын қалыптастыру тәртібі және жұ мысын 
ұйымдастыру заңда айқында лады.».

30. 83-баптың 4-тармағындағы «заңмен» 
деген сөздер «конституциялық заңда» де ген 
сөздермен ауыстырылсын.

31. Мынадай мазмұндағы 83-1-баппен то-
лықтырылсын:

«83-1-бап
1. Қазақстан Республикасындағы Адам құ-

қықтары жөніндегі уәкіл адам мен аза маттың 
бұзылған құқықтары мен бос тан дықтарын 
қалпына келтіруге жәрдемдесе ді, адам мен 
азаматтың құқықтары мен бостандықтарын 
ілгерілетуге ықпал етеді.

2. Адам құқықтары жөніндегі уәкіл өз 
өкілеттіктерін жүзеге асыру кезінде тә уелсіз 
болады және мемлекеттік органдар мен лауа-
зымды адамдарға есеп бермейді.

3. Қылмыс орнында ұстап алынған немесе 
ауыр қылмыстар жасаған жағдай лардан басқа 
кезде, Адам құқықтары жөніндегі уәкілді өз 
өкілеттігінің мерзімі ішінде тұтқынға алу-
ға, күштеп әкелуге, оған сот тәртібімен 
белгіленетін әкімшілік жазалау шараларын 
қолдануға, Сенаттың келісімінсіз қылмыстық 
жауаптылыққа тартуға болмайды.

4. Адам құқықтары жөніндегі уәкілдің 
құқықтық жағдайы және қызметін ұйым-
дастыру конституциялық заңда айқын далады.».

5. 87-бапта:
1) 4-тармақ мынадай редакцияда жа зылсын:
«4. Облыстардың, республикалық ма ңызы 

бар қалалардың және астананың әкімдерін 
тиісінше облыстың аумағында орналасқан 
мәслихаттар депутаттарының немесе респуб-
ликалық маңызы бар қа лалардың және аста-
наның мәслихаттары депутаттарының келі-
сімімен Республика Президенті қызметке 
та ғайындайды.

Республика Президенті дауыс беру жүр-
гізілетін кемінде екі кандидатураны ұсы-
нады. Дауыс беруге қатысқан мәслихат депу-
таттарының көп дауысын алған кан дидат 
олардың келісімін алды деп есеп теледі.

Өзге әкімшілік-аумақтық бірліктердің әкім-
дері заңда айқындалатын тәртіппен қыз метке 
тағайындалады немесе сай ланады, сон дай-ақ 
қызметінен босатылады. Республика Пре зи-
денті өзінің ұйғаруы бойынша облыстардың, 
республикалық маңызы бар қалалардың және 
астананың әкімдерін қызметінен босатуға 
құқылы.»;

2) 5-тармақтың екінші сөйлемі мынадай 
редакцияда жазылсын:

«Бұл жағдайда мәслихат өз депутат тарының 
жалпы санының көпшілік дау сымен әкімге 
сенімсіздік білдіруге және оны қызметінен 
босату жөнінде облыстардың, республикалық 
маңызы бар қалалардың және астананың 
әкімдеріне қатысты тиі сінше Республика Пре-
зидентінің не өзге де әкімшілік-аумақтық бір-
ліктердің әкім деріне қатысты жоғары тұрған 
әкімнің алдына мәселе қоюға құқылы.».

33. 88-баптың 4-тармағындағы «Пре зи-
денті,» деген сөз алып тасталсын.

34. 91-бапта:
1) 2-тармақ мынадай редакцияда жа зылсын:
«2. Конституцияда белгiленген мемле кеттiң 

тәуелсіздігі, Республиканың бiр тұтастығы мен 
аумақтық тұтастығы, оны басқару нысаны, 
Республика қызметінің түбегейлі принциптері 
өзгермейді.»;

2) 3-тармақтағы «Кеңестің» деген сөз 
«Соттың» деген сөзбен ауыстырылсын.

35. Мынадай мазмұндағы 99-баппен то-
лықтырылсын:

«99-бап
1. Конституциялық Сот және Жо ға-

ры аудиторлық палата құрылғанға де йін 
Конституциялық Кеңестің және Рес публи калық 
бюджеттің атқарылуын ба қылау жө ніндегі 
есеп комитетінің төра ғалары мен мүшелері өз 
өкілеттіктерін сақтайды.

Конституциялық Сот құрылғанға де йін 
Конституцияның 72-бабының 1 және 2-тар-
мақтарында көзделген Консти ту ция лық Сот-
тың функцияларын Консти ту циялық Кеңес 
жүзеге асырады.

2. Конституциялық Кеңестің норма тивтік 
қаулылары Конституцияға қайшы келмейтін 
бөлігінде оларды Консти ту циялық Сот қайта 
қарағанға дейін қол данылады.

3. Қазақстан Республикасы Конститу ция-
сының Парламент Палаталарын қа лыптастыру 
туралы ережелері сегізін ші сайланған Пар-
ламент Мәжілісі депутат тарының сайлауынан 
бастап қолда ны лады.».

2-бап.
1. Қазақстан Республикасы Консти-

туция сының конституциялық заңдарды және 
заңдарды қабылдау тәртібін, сондай-ақ Конс-
титуциялық Соттың қызметін ай қындайтын 
ережелері 2023 жылғы 1 қаңтардан бастап 
қолданысқа енгізіледі.

2023 жылдың 1 қаңтарына Мәжіліс ма-
құлдаған және Парламенттің қара уын дағы 
заң жобалары заңдар болып есеп теледі және 
Қазақстан Республикасы Конституциясының 
61-бабында белгілен ген тәртіппен қаралады.

2. Қазақстан Республикасы Консти ту ция-
сының лауазымды адамдарға өкілет тіктер 
берудің жаңа тәртібін белгі лейтін норма-
лары, егер Қазақстан Рес пуб ли ка сының Конс-
титуциясында өзгеше көз делмесе, осы лауа-
зымды адамдар дың өкі леттік мерзімінің өтуіне 
немесе өкілет тігінің тоқтатылуына қарай қол-
данысқа енгізіледі.

3. Жоғарғы аудиторлық палатаның құ рамы 
қалыптастырылғанға дейін Респуб ликалық 
бюджеттің атқарылуын бақылау жөніндегі 
есеп комитеті Қазақстан Респуб ликасының 
заңнамасында көзделген функ циялар мен 
өкілеттіктерді жүзеге асыруды жалғастырады.

3-бап. Осы Заң референдумның қорытын-
дылары туралы хабарлама ресми жарияланған 
күнінен бастап, осы Заңның 2-бабының ере-
желері ескеріле отырып қолданысқа енгізіледі.

«Қазақстан Республикасының Конституциясына 
өзгерістер мен толықтырулар енгізу туралы» 

Қазақстан Республикасының Заңы

ПІКІР-ПАЙЫМ

Президент Қасым-Жомарт Тоқаевтың 
биыл 22 наурызда Қазақстан халқына 
жариялаған  «Жаңа Қазақстан: Жаңару мен 
жаңғыру жолы»  атты Жолдауындағы бас-
тамалардың негізгі мақ саты саяси жүйемізді 
түбірімен өзгерту болатын.

Міне,  біз осы бағытта нақты қадам жа-
салып жатқанына куә болып отырмыз. Атап 
айтқанда, Мемлекет басшысы Қа зақстан 
халқына жасаған бейнеүн деуінде Консти-
туцияға өз герістер мен толықтырулар енгізу 
үшін 5 маусымда рес публикалық референ-
дум өт кізу туралы Жарлыққа қол қойғанын 
мәлімдеді. 

Конституциялық реформа жеке баптарға 
емес, Ата Заңның үштен бір бөлігіне  тү-
зетулер, толықтырулар ен гізуді көздейді. 
Сон дық тан да Президент Консти туцияға 
ен гізілетін түзетулер жобасы бойынша ре-
ферендум өткізуді ұсынып отыр, яғни, Ата 
Заңға енгізілетін түзетулер бойынша шешім 
қабылдауға елдің әр азаматы қатысады. 
Әділетті қоғам құру, халық мүддесі бәрінен 
жоғары тұратын жаңа құндылықтарды орна-
ту  баршамызға ортақ іс болғандықтан, мен 
бұл ұсы нысты қолдаймын. Өзгерістер енгізу 
бүкіл халық тық референдум өткізу жолымен 
талқыланып, содан соң ғана нақты шешім 
қабылданатыны – үлкен жаңалық әрі зор 
жауапкершілік. Бұл азамат тардың қоғамда бо-

лып жат қан өзгерістерге деген көз қарасының 
көрінісі, пара сат-пайымының өлшемі, сая-
си жаңаруларға бейжай қарамайтынының 
белгісі бол мақ. 

Жаңа Қазақстан жағда йында қоғамның 
пікірі ал дыңғы орынға ығыс ты рылуда. Со-
нысымен де Президент қазақстандықтардың 
өмірлік белсенділігін арттырып, сая сатқа 
араласатындай дең гейге жеткізуді мақсат 
етіп қойған. Екіншіден, бұл қадам бұқара 
мен биліктің арасындағы ажы рап қалған бай-
ланысты нығайтып, жарқын болашаққа де-
ген сенімін күшейтуге оң ықпал етері кәміл.  
Бұдан шығатын қорытынды, қашан да туған 
халқының парасат-пайымына арқа сүйейтін, 
соны бағалай білетін Мемлекет басшысы 
сол арқылы өзі де ел-жұртының сеніміне, 
қошемет-құрметіне ие болып отыр. 

Бір анығы, халықтың талқы лауынан, ой 
таразысына өткен соң ғана қабыл данатын 
шешімдер сөз жоқ,  саяси реформалардың 
нәти  желі іске асарына сені мі мізді нықта-
ғандай. Жаңа Қа зақстанда мемлекет өмі рін-
дегі маңызды мәселелер шешімі қоғамның 
қатысуы мен қолдауы негізінде ғана 
қабылданатынының белгісі. Келісіп пішкен 
тон келте болмайды.

Расул ЕСЕНОВ,
облыстық мәслихат депутаты

Ел дамуының жаңа кезеңі
Жағымды 
өзгерістер 
болары анық 
Мемлекет басшысының бейнеүндеуі 

жаңа Қазақстанды құрудағы елдің күткен 
кезекті сатысы болды. Әрине саяси жү-
йеге түбегейлі өзгеріс жасау Ата Заңға 
өзгеріс енгізуді қажет етеді. 

Өзгеше болуы мүмкін емес. Оны халық 
дұрыс түсіну керек. Президент белгілеген 
референдум іс жүзінде жалпыхалықтық 
болып, нәтижесі ешқандай саяси 
толқуларсыз аяқталады деп үміттенеміз. 

Қазақстан Респуб лика сы ның теңқұ-
қылы азаматы ретінде мен бұл бастама-
ны қолдаймын және де отандастарым-
ды ел тағдырын шешудегі бастамада 
белсенділік та нытуға шақырамын. 

Жыл басынан бергі елімізде болып 
жатқан саяси өзгерістерге халық бей-
жай қарамайтындығын көрсетті. Мұның 
өзі – демократиялық даму жолындағы 
жақсы қадам. Билік пен халық арасын-
да сабақтастық орнаса ғана қоғамда 
жағымды оң өзгерістер болатыны хақ.

Асылбек ЖҰМАБАЕВ,
облыстық ҚХА жанындағы 
Қоғамдық келісім кеңесінің 

төрағасы

Палата Төрағасы осыдан 5 
жыл бұрын бөгеттің бір бөлігін 
су шайып кеткенін, соның сал-
дарынан бүлінген учаскенің 
көлемі бүгінде 200 метрге 
жеткенін тілге тиек етті. Бұл 
Кіші Арал, жалпы өңір үшін 
үлкен қауіп екені сөзсіз.

«Осыдан екі апта бұрын 
Арал қаласында өзбекстандық 
әріптестерімізбен кездесіп, 
Аралды қалпына келтіру 
мәселесін жан-жақты тал-
қыладық. Сол кезде депутат-
тар «Көкарал» бөгетіне ар-
найы барып, оның жағдайын 
өз көздерімен көрді. Жалпы, 
«Көкарал» – стратегиялық ма-
ңызы бар нысан. Бірақ оны 
жөндеу жұмыстарына қа -
тыс ты немқұрайлылық біз-
ді алаңдатып отыр. Егер аяқ 
астынан төтенше жағдай бол-
са, Кіші Аралда жиналған су 
құмға кетеді. Оның әлеу меттік-
экономикалық, эколо гиялық 

салдары қан дай болатыны айт-
паса да түсінікті. Сондықтан 
бөгетті күрделі жөндеу 
жұмыстарын дереу бастаған 
жөн», – деді Мәулен Әшімбаев.

Сенат Төрағасы келтірген 
дерекке сүйенсек, бүгінде 
Қызылорда облысының әкім-
дігі бөгетті жөндеуге қатысты 
құжаттарды әзір леген. Соған 
сәйкес аталған жұмысқа жалпы 
5 млрд теңгеге жуық қаражат 
керек. Ал жөндеу жұмыстарын 
биыл бастау үшін 500 млн 
теңге қажет.

Мәулен Әшімбаев Қаржы 
министрлігіне және Эколо-
гия, геология және табиғи 
ресурстар министрлігіне осы 
мәселеге назар аударып, би-
ылға тиісті қаражатты бө лу 
мүмкіндігін қарастыру қа-
жет екенін жеткізді. Ал, қа ра-
жаттың негізгі бөлігін күзде 
2023 жылғы бюджетке енгізуді 
ұсынды.

Кіші Аралдың күрделі 
мәселесі

Сенат Спикері Мәулен Әшімбаев Палата 
отырысында «Көкарал» бөгетінің бүгінгі жай-күйіне 
назар аударып, оған күрделі жөндеу жұмыстарын 
жүргізу кезек күттірмейтін мәселе екенін айтты.

Отырысқа ведомство бас-
шылары мен өңір әкімдері 
қатысты. Бірқатар минис-
трлер мен облыс әкімдері ба-
яндама жасады.

Индустрия және инфра-
құрылымдық даму министрі 
Қайырбек Өскенбаев бірқатар 
облыс орталықтарында сумен 
қамтамасыз ету қызметтері 
100%-ке жеткенін атап өтті. 
Оның ішінде Қызылорда 
қаласы да бар. Қазіргі кезде 
өңірдегі халықтың 97,8%-і 
орталықтандырылған жү йе-
дегі суды тұтынады.

Үкімет басшысы 2025 
жылдың соңына дейін ха-
лықты 100% таза ауызсу-
мен қамту керек екенін, гео-
логия және жер қойнауын 
пайдалану саласындағы 
инвесторларға геологиялық 
мәліметтерді қолжетімді ету 

үшін ақпараттық жүйе құру 
қажеттігін тапсырды.

Селекторлық жиыннан 
кейін облыс әкімі Нұрлыбек 
Нәлібаев бұл бағытта өңірде 
жүргізілген жұмыстарды са-
ралап, қала, аудан әкімдері 
мен салалық басқарма бас-
шыларына бірқатар тапсырма 
жүктеді.

Нұрлыбек Нәлібаев елді-
мекендерде қала және ау-
дандарда ауызсудың үздіксіз 
берілуін қатаң бақылауда 
ұстап, жерасты сулары бой-
ынша мониторинг жүргізіп, 
жаңа кен орындарында бұр-
ғылау жұмыстарына жете мән 
беруді тапсырды. Сондай-ақ, 
топтық су құбырларына қосу, 
су жүйесін жүргізу, су тұ-
шытқыш орнату бағытында 
жұмыстарды күшейтуді мін-
деттеді.

Облыс халқының 97,8%-і 
орталықтандырылған 
су жүйесіне қосылған

ҚР Премьер-Министрі Әлихан Смайыловтың 
төрағалығымен өткен селекторлық жиында қалалық 
және ауылдық елді мекендерді сумен қамтамасыз 
ету және геология саласын дамыту перспективалары 
қаралды.

Биыл егемен еліміздің 
айбыны – ҚР Қарулы күш-
терінің құрылғанына – 30 
жыл. Тарихқа көз жүгіртсек, 
Кеңестік Одақтан бөлінгеннен 
кейін еліміздің әскери жүйесін 
өз мүддемізге бірден бұру 
оңай болмады. Тәуелсіздіктің 
алғашқы жылдары бұл 
жүйе күрделі өзгерістерден 
өтті. 1992 жылдың 22 
желтоқсанында ҚР Қорғанысы 
және Қарулы күштері туралы 
заң қабылданып, олардың 
рөлі, орны мен міндеттері 
белгіленіп, бекемделді. 

2005 жылдарға дейін елі-
мізде қарулы күштердің не-
гізі қаланса, одан кейін әс-
кери мектептер мен оқу 
орындары құрылып, сапа-
лық тұрғыдан жетілдіру жұ-
мыс тары жүргізілді. Бү гін-
де еліміздің қарулы күші 
жаңа ха лықаралық аре на ға 
зама науи талапқа сай қа ру-
жарағы, әскери тех ни ка  сымен 
танылды. Ел Прези денті Қа-
сым-Жомарт То қаев қа рулы 
күштердің жо ғарғы Қол бас-
шысы әскери қауіп сіздіктің 
қазіргі жағ дайын ескере оты-
рып, оның құрылымы мен 
құ рамын  жаңғырту, әскери 
бас қару жүйесін жетілдіруді 
тапсырды. Біз кешегі от пен 
оққа оранып, жанын қиса 
да арын сатпаған бір сүйем 
жерін жау қолына ұстатпаған 
батыр бабалар ұрпағымыз деп 
мақтанар болсақ, қолымызда 
тұрған тәуелсіздігімізден 
айы рылып қалуға мүлде ха-
қы мыз жоқ, – деді облыс 
әкімі. Сондай-ақ, әскери қыз-
меткерлерді батырлық пен 

қай сарлықтың, шынайы пат-
рио тизмнің  үлгісі болуға ша-
қырды.

– Өскелең ұрпақ сіздер ге 
қарап бой түзейді. Біздің бей-
біт те тыныш өміріміз үшін 
кеудесін оқ пен отқа тосып, 
қар жамылып, мұз жастанып 
ерліктің ерен үлгісін көр сет-
кен майдангерлеріміз бен тыл 
еңбеккерлері сұрапыл за ман-
да өздеріңіздей жас болса да, 
Отанын сүюдің жауап кер-
ші лігін терең түсінді. Уақыт 
алға жылжыған сайын бұл 
ерліктің шоқтығы биіктеп, 
қа дір-қасиеті артып, тәлім-
тәрбиесі мен мән-мағынасы 
тереңдеп даралана түсуде. Біз 
ардагерлеріміз бен майданда 
қаза болғандарға басымызды 
иеміз! – деді облыс әкімі.

Салтанатты шарада «Со-
ғыс тың соңғы көктемі» ат ты 
театр артистерінің көрі нісі 
сахналанып, майдан дала сын-
дағы жауынгерлердің демалыс 
сәтінен эпизодтар көрсетілді. 
Жергілікті өнерпаздар «Та-
льяночка», «Катюша», «Сәу-
лем-ай» әндерін орындап, 
сұ рапыл заман сәттерін еске 
тү сірді. Ал Қ.Ақдәулетова 
атын дағы балалар студиясы-
ның өнерпаздары Н.Тілен-
ди евтің «Туған елін» айтып, 
жұртшылықтың ыстық ықы-
ласына бөленді. Мерекеге 
арнайы шақырылған  Қазақ-
стан ның  еңбек сіңірген қай-
раткері Айгүл Қосанова 
«Мәрт қазақ», «Қаздар қайт-
қан да»,  «Сырдариям» әндерін 
орын дап, көрермен көңілін 
сер пілтті.

Отанды сүю – 
басты парыз

1-бет

ҮКІМЕТ

ПАРЛАМЕНТ



Аймақ4 www.facebоok.com/syrboyi.kz/ https://twitter.com/syrboyi№67-68 (20341-20342) 7 мамыр, сенбі  2022 жыл

Sbwww.instagram.com/syrboyi_kz

СЕССИЯ

Сондай-ақ мектептегі шах-
мат, тоғызқұмалақ, стол теннисі, 
баскетбол ойыны, бассейн және 
көркем-эстетика бағытындағы би 
үйірмелерін көріп, оқушылармен 
әңгімелесті. Бұдан кейін вице-
министр М.Мәметова атындағы 

Қызылорда педагогикалық жоғары 
колледжінде болып, «Жастық жа-
лынымыз – сүйікті Отанымызға!» 
тақырыбындағы республикалық пат-
риоттық жастар форумының ашыл-
уына қатысты.

Салтанатты жиында вице-ми-
нистр Ш.Каринова, облыс әкімінің 
орынбасары Б.Шәменова, «Қос шы-
нар: Әлия – Мәншүк» қоғамдық 
бірлестігі жетекшісі Ғ.Байдербес 
және Ақтөбе қаласынан арнайы кел-
ген колледждің көшбасшы студенті 
А.Нұрлыбекқызы мерейтоймен құт-
тықтады. Сондай-ақ, жиынға қаты-
сушылар М.Мәметованың ескерт-
кішіне тағзым етіп, гүл шоқтарын 
қойды. 

Вице-министр колледждің ма те-
риал дық базасы мен атқарып жатқан 
жұмыстарымен танысты. Сондай-ақ, 
форум аясында жарық көрген «Білім 
шамшырағы» атты кітаптың лента-
сын қиды.

«Мектепке дейінгі тәрбие және 
оқыту» мамандығының «Дуалды 
оқыту алаңы», «Білім нұры» атты 
педагогикалық сабақтастық галерея-
сы мен «Құзіреттілік орталығы», 
«Көркем еңбек» шеберханасындағы 
кіріктірілген сабақтарға қатысып, 
студенттердің енгізген жаңа жобала-
рына оң бағасын берді. 

«Балалар жылындағы» жақсы 
жаңалықтың бірі – облыста шахмат 
фестивалі ашылуы. Интеллектуалды 
додаға «KazPetrol Group» ЖШС бас 
директоры Ержан Какимұлы мен 
Сыр елінің мақтанышы, шахматтан 
Әлем және Азия чемпионы Әсел 
Серікбай қатысты. Облыстық білім 
басқармасының ұйымдастыруымен 
және «KazPetrol Group» ЖШС-

ның қолдауымен өтіп жатқан шах-
мат ойынына еліміздің 12 өңірі 
мен облысымыздың аудандарынан 
барлығы 300-ге жуық шахматшы 
қатысты.

Фестивальдің ашылу салта-
натына қатысып, сөз сөйлеген 
Шолпан Таңатқызы балалардың 
ойлау қабілетін арттырып, білім 
деңгейін көтеруге ықпалы зор жаңа 

бастаманың жалғасын таба тын-
дығына сенім білдірді. 

– Мемлекет тарапынан мек-
теп оқушыларын қосымша білім 
берумен қамту бойынша белсенді 
жұмыс жүргізіліп отыр. Соның 
нақты көрінісі – балалардың спорт-
пен, шығармашылықпен айналы-
суына мүмкіндік мол. Айталық, 
Қызылорда облысында 176 771 
оқушы болса, оның 139 536-ы мек-
теп жанындағы қосымша біліммен 
қамтылған. Бірлескен жұмыс аясын-
да бұл көрсеткіштер алдағы уақытта 
да ұлғаятын болады, – деді ол. 

Шығармашылықпен жұмыс 
жасайтын мектеп басшыларын 
анықтау, өзара тәжірибе алмасу 
және білім беру ұйымының озық 
инновациялық идеяларын насихат-
тау мақсатында ұйымдастырылған 
«Edcrunch Headmaster» атты І 
республикалық конкурсына Шығыс 
Қазақстан, Ақмола, Түркістан, 
Қызылорда облыстары және Нұр-
Сұлтан, Шымкент қалаларынан 6 
директор қатысып, 5 кезең бойынша 
бақтарын сынаған болатын. 

Республикада алғаш өткізілген 
байқаудың нәтижесі бойынша  
І орынды Қызылорда қаласынан 
№101 мектеп-лицейінің директоры 
Айгүл Өткелбаева жеңіп алды. Ал, 
ІІ орынды Ақмола облысы, Щучинск 
қаласы №7 мектеп-лицей дирек-
торы Дамир Сұрағанов, ІІІ орын-
ды Түркістан облысы, Ата түрік 
атындағы №17 мектеп-гимназия ди-
ректоры Рахила Үрімова иеленді. 

«Достық үйінде» «Жастық жалы-
нымыз – сүйікті Отанымызға!» атты 
республикалық патриоттық жастар 
форумы өткізілді. Форумға облыс 

әкімі Нұрлыбек Нәлібаев, ҚР Білім 
және ғылым бірінші вице-министрі 
Шолпан Каринова, Қазақстан Халқы 
Ассамблеясы Аналар кеңесінің 
төрайымы Назипа Шанаи, зиялы 
қауым өкілдері мен ардагер ұстаздар, 
белсенді жастар қатысты. Форумды 
«Qazaqstan» телеарнасының теле-
жүргізушісі, М.Мәметова атын дағы 
Қызылорда педагогикалық жо-
ғары колледжінің түлегі Ғалымжан 
Кеңшілік жүргізді. 

Жастар форумында облыс әкімі 
Нұрлыбек Нәлібаев сөз сөйледі.

– Жастармен жүздесіп, ой бөлі-
сетін әрбір кездесудің маңызы мен 
үшін ерекше. Жастарға қолдау 
көрсету – біздің жұмысымыз ғана 
емес, басты міндетіміз. Мемле-
кет тарапынан жастарды қолдауға 
арналған бағдарламалардың барлығы 
олардың тұрмыс жағдайын түзеуге 
бағытталып отыр. Облыс әкімінің 
халықтың әлеуметтік осал және көп-
балалы отбасыларына арналған гран-
ты 2 есеге артып, биыл 200-ге жетті. 
Кәсіпкерлікпен айналысам дейтін 
жастардың жобаларына облыстық 
бюджеттен 70 млн теңге бөліп 
отырмыз. Мұнан бөлек, спортпен 
шұғылдануға да жағдай жасалуда. 
Тек қала, аудан орталықтарында ғана 
емес, ауылдық жерлерде де спорт 
нысандарының саны артып келеді. 
Біз қай кезде де жастардың бастама-
ларын қолдауға әзірміз,

Өмірдің өзі дәлелдегендей, адам-
зат дамуындағы халықты мұратқа, 
ата-ананы бақытқа, мемлекетті 
дамуға жетелейтін ең маңызды ин-
вестиция жас ұрпақтың білімі мен 
тәрбиесіне жұмсалған қаржы, –деді 
облыс әкімі.

ҚР Ғылым және білім бірінші 
вице-министрі Шолпан Каринова Сыр 
елінде ұйымдастырылып отырған 
республикалық іс-шаралардың ба-
рысында куә болғандай, облыста 
балалар үшін жасалып отырған 
жағдайдың көңілінен шыққанын 
айтты. Бұл бірінші кезекте Тәуелсіз 
еліміздің ертеңі – жас ұрпаққа мем-
лекет тарапынан  көрсетіліп отырған 
қолдаудың нәтижесі екенін  атап өтті. 
Сонымен қатар, өңіріміздегі іргелі 
оқу орны – М.Мәметова атындағы 
педагогикалық жоғары колледжінің 
90 жылдығы мен оқу орнына  есімі 
берілген қазақтың қаһарман қызы, 
Кеңес одағының батыры Мәншүк 
Мәметованың 100 жылдық мерей-
тойына құттықтау лебізін білдірді. 
Сонымен қатар, вице-министр 
интеллектуалдық сайыста топ 
жарған зерделі жастардың талпы-
нысын жоғары бағалап, олардың 
ұсыныстарын ескеріп, министрлік та-
рапынан тиісті жұмыстар жүретінін 
айтты. 

Жастар форумында олардың жаңа 
бастамалары мен жүзеге асырған 
шығармашылық жобалары назарға 
ұсынылды. Оның ішінде колледж 
студенті Руслан Бақбергеновтың 
үйден оқитын балаларға арналған 
«Виртуалды шындық» жобасы 
жиынға қатысушылардың наза-
рын аударды. Облыс әкімі мұндай 
әлеуметтік жобалардың келешек 
үшін маңызды екенін айтып, қолдау 
білдіретінін жеткізді. Сондай-ақ, 
үздік студент Биназир Алиханқызына 
Мәншүк Мәметова атындағы арнайы 
стипендияның сертификатын та-

быс етті. Қорытынды сәтте жиынға 
қатысушы жастар атынан Үндеу 
қабылданды. 

Өңірімізде ұйымдастырылып 
отыр ған республикалық іс-шара-
лар дың аясында Ы.Алтынсарин 
атын дағы Ұлттық білім акаде мия-
сының ұйымдастыруымен «Ба ла ның 
кешенді дамуы: шығар  машылық 
әлеуетін ашу» тақы ры бында музыка, 
көркем еңбек пәндері мұғалімдерінің 
және көр кем-эстетикалық бағыттағы 
қо сым ша білім беру ұйымдары пе-
дагогтерінің съезі өтті. Жиынға 
еліміздің барлық аймағынан келген 
350-ден астам музыка, көркем еңбек 
пәндерінің мұғалімдері, әдіскерлер, 
министрліктің өкілдері, жоғары оқу 
орындары және педагогикалық кол-
ледж оқытушылары, біліктілікті 
арттыру институтының мамандары 
қатысты.

Жиынды облыстық білім бас-
қармасының басшысы Ақзира 
Қасымова жүргізіп, ҚР Білім және 
ғылым вице-министрі Шолпан Кари-
нова, Л.Н. Гумилев атындағы Еура-
зия ұлттық университеті профессоры, 
педагогика ғылымдарының докто-
ры Сайраш Жиенбаева, Нұр-Сұлтан 
қаласының Қ.Сәтпаев атындағы 
№61 орта мектебінің көркем еңбек 
пәнінің мұғалімі, педагог-шебер 
Мұхаметқан Ахметжанов, Алматы 
қаласындағы Б.Атыханұлы атындағы 
№36 гимназияның музыка пәнінің 
мұғалімі, педагог-зерттеуші Медет 
Қасымбаев және Алматы облысы, 
Жамбыл ауданындағы Ұзынағаш 
ауылындағы өнер мектебінің дирек-
торы Жанар Ермекбаева музыкалық 
және көркем еңбек пәндерінің білім 
беруі бойынша баяндама жасады.

Съезде педагогтар музыка, 
көркем еңбек пәндерін мектепте 
оқытудың өзекті мәселелерін ортаға 
салып, өнер мен мәдениетті насихат-
тау арқылы қоғамдық сананы рухани 
тұрғыдан жаңғырту бағытындағы 
ұсыныс-пікірлерін білдірді.

Жиын барысында вице-министр 
Шолпан Таңатқызы музыкалық 
және көркем еңбек бойынша білім 
беру тұжырымдамасын қайта қарап, 
сондай-ақ оқу бағдарламаларының 
мазмұны оқушыларды ынталан ды-
рып, олардың пәнге деген қызы ғу-
шылығын арттыруы тиіс еке нін атап 
өтті. Сондай-ақ, съезд қорытындысы 
бойынша білікті музыка және көр-
кем еңбек пәнінің мұғалімдері мен 
қосымша білім беру ұйымдары 
педагогтерінің ұсынысына сәйкес 
жаңадан тұжырымдама жасалып, 
түр лі деңгейдегі іс-шаралар, олимпи-
адалар өткізілетін болды.

Н.Бекежанов атындағы қазақ 
академиялық музыкалық драма теа-
трында сахналанған қазақтың батыр 
қызы Мәншүк Мәметованың 100 
жылдығы мен М.Мәметова атындағы 
Қызылорда педагогикалық жоғары 
колледжінің 90 жылдығына арналған 
«Моншақ» спектаклі көрермен 
көңілін толқытып, зор қошеметке ие 
болды. 

Спектакльде қаһарман қазақ 
қызының өмірі баяндалған. Әкесінің 
халық жауы атанып, айдалып кеткені 
өрімдей жас қыздың кеудесінде кек 
ұшқынын тұтатқан еді. Әкесін жала-
дан ақтап алып, әділдікті дәлелдеуге 
өз-өзіне серт береді. Ел басына 
күн туғанда ер азаматтармен қатар 
соғысқа аттанып, қолына қару алған  
қаршадай қыздың жанкешті ерлігі 
жан жүрегіңді толқытады. Қорыта 
айтқанда, колледждің 100-ден астам 
студенттері қатысқан қойылым жас-
тарды отаншылдық рух пен ерлікке 
жетелейді.

Вице-министр Ш.Каринова қа -
зақ тың қаһарман қызы, Кеңес ода-
ғының батыры М.Мәметованың 
100 жылдығы мен колледждің 90 
жылдығымен құттықтап, спектакль-
ден алған ерекше әсер алғанын ай-
тып, студенттерге алғысын жеткізді.

ҚР Білім және ғылым вице-
министрі Ш.Каринованың сыр 
өңіріне сапары Студенттер сарайын-
да өткен жастармен жүздесу жиыны-
мен қорытындыланды. Жүздесуде 
жастар қауымы жарқын бастамала-
рын бөлісіп, өздерін толғандырған 
сауалдарға жауап алды.

Бюджет 
қаражаты тиімді 
жұмсалуы тиіс

Сәрсенбіде облыс әкімі Нұрлыбек 
Нәлібаевтың қатысуымен облыстық 
мәслихаттың кезектен тыс XV сессиясы 
өтті. Сессияны облыстық мәслихат хат-
шысы Наурызбай Байқадамов жүргізді. 
Жиынға облыстық мәслихат депутаттары, 
басқарма басшылары, қала және аудан 
әкімдері қатысты.

Күн тәртібінде «2022-2024 жылдарға арнал-
ған облыстық бюджет туралы» облыстық 
мәслихаттың 2021 жылғы 13 желтоқсандағы 
№72 шешіміне өзгерістер мен толықтыру енгізу 
және облыс әкімдігінің дербес құрамын келісу  
мәселесі қаралды.

Аймақ басшысы өңірдің әлеуметтік-эконо-
микалық көрсеткішін саралап, бюджет қаражатын 
тиімді жұмсау бағытында алдағы міндеттерге 
тоқталды. 

– 2022-2024 жылдарға арналған облыстық бюд-
жетке өзгерістер мен толықтырулар енгізу туралы 
шешім жобасы сіздерге ұсынылды. Алайда, бюд-
жет тұрақтылығын қамтамасыз ету, қаражатты 
тиімді пайдалану мақсатында жобаларды қайта 
қарадық. Нәтижесінде біршама инвестициялық 
жобалар оңтайландырылды. Алдағы ұсынылған 
бюджеттік комиссия отырысында облыс бюджеті 
өз кірісін 1,2 млрд теңгеге ұлғайтқан. Бірақ біз 
кіріс көзін бекітілген көлемде қалдырдық. Себебі 
бұл алдағы үш жылда республикадан өңірімізге 
бөлінетін  сувенция көлемінің ұлғаюына әсер 
ететін болады. Алдағы уақытта басталған жоба-
ларды аяқтауға, ағымдағы шығындарға алынған 
міндеттемелерді қаржыландыруымыз керек. 
Сонымен қатар қолданыстағы заңнамаларға 
бірқатар өзгерістер енгізіледі. Олар қосымша 
қаржы бөлуді талап етеді. Оның ішінде бірінші 
кезектегі мәселелер ретінде, білім, мәдениет, 
спорт, әлеуметтік қолдау шараларына 17,9 млрд 
теңге қаржы керек. Мен білім, мәдениет, спорт 
саласының жанашырымын. Аймағымызда жаңа 
нысандардың бой көтергенін қалаймын. Бірақ, 
бірінші кезекте тұрғындарға ауызсу, газ, жол 
инфрақұрылымдарын жеткізу, осы мәселелерді 
шешу маңызды. Осы орайда, менің тапсырмама 
сәйкес жоба құжаттарының өзектілігі, тиімділігін 
және сәулеттік келбе тінің үйлесімділігін қарайтын 
арнайы кеңес құрылды. Кеңестің құрамына елге 
белгілі қаржыгерлер, құрылысшылар, жобалау-
шылар, өз саласының білікті мамандары кірді. 
Бұдан былай, бағдарлама әкімшілері, қала және 
аудан әкімдері жүзеге асыратын жобаларын осы 
кеңесте қорғайды. Кеңестің оң шешімін алғаннан 
кейін ғана жоба жүзеге асырылатын болады, – 
деді Н.Нәлібаев.

Жиында облыс әкімі әлеуметтік мәсе лелерге 
арнайы тоқталды. Соның бірі автобус паркінің 
жағдайы. 

– Қазіргі уақытта автобус паркінің көліктері 
тозуына байланысты жөндеуге жұмсалатын 
шығындар көбейіп, күнделікті түсетін түсім 
төмендеуде. Оның өз табысы несиені өтеуге 
жетпейді. Осы ретте кредиторлық қарызды 
жергілікті бюджет есебінен субсидия алу арқылы 
өтеудеміз. Халықтың сұранысын қанағаттандыру 
мақсатында заман талабына сай жаңадан 150 
автобус алынады. Бұл өз кезегінде қалаішілік 
қоғамдық көлік тапшылығын шешуге және айлық 
түсімінің артуына оң септігін тигізеді, аталған 
түсім серіктестік шығындарын ішінара өтеуге 
мүмкіндік жасайды, – деді облыс басшысы. 

Облыс әкімі осы секілді әлеуметтік 
мәселелерді шешуде бюджет қаражатын барын-
ша тиімді жұмсауды ескертті. Сонымен қатар, 
құрылысы бірнеше миллионға салынып, әлі күнге 
бос тұрған Шиелі ауданындағы тарихи-өлкетану 
мұражайын, Қармақшыдағы балалар лагерін 
сынға алып, осы орайда білім, мәдениет, спорт 
саласындағы нысандарды салу барысында нақты 
қажеттілікті ескеру және бос тұрған ғимараттарды 
тиімді пайдалану мәселесін көтерді. Мұнымен 
қоса, азық-түлік бағасын тұрақтандыру бойынша 
нақты шаралар қабылданатынын жеткізді.

– Соңғы уақыттағы геосаяси жағдай мен инфля-
ция әсерінен азық-түлік бағасының қымбаттауы 
орын алды. Бұл ретте, аудан әкімдеріне жергілікті 
шаруашылықтармен бірлесіп, тұрғындарға бау-
бақша және көкөніс егуге жағдай жасауды тап-
сырдым, – деді  Н.Нәлібаев.

Сессия алдында өткен облыстық мәс лихаттың 
тұрақты комиссияларының бір лескен отырысын-
да жоғарыда айтылған бірінші мәселе бойынша 
облыстық экономика және қаржы басқармасы 
Нұрғали Қордабай баяндама жасаған болатын.  
Депутаттар тарапынан ұсыныстар айтылды. Сес-
сияда облыс әкімі көтерілген мәселелер мен жол-
данатын ұсыныстар зерделеніп, «Қызылорда об-
лысы әкімінің іс-қимыл жоспарына» енгізілетінін 
атап өтті.

Айнұр БАТТАЛОВА,
«Сыр бойы»Sb

ҚР Білім және ғылым 
бірінші вице-министрі 
Шолпан Каринова облысқа 
арнайы жұмыс сапарымен 
келді. Алдымен вице-министр 
облыс әкімімен жүздесіп,  білім 
саласы бойынша атқарылып 
жатқан жұмыстар мен алдағы 
міндеттер жайында ой бөлісті.

Облыс орталығындағы 
Т.Есет ов атындағы 
№264 мектеп-лицейінің 
педагогтарымен кездескен 
Шолпан Таңатқызы 
білім ошағындағы жаңа 
технологиямен жабдықталған 
обсерватория, киностудия, 
Biomaster, Bioflowers, Stem 
лабораториясы мен «Ғылыми 
идеялар аллеясы» көрмесінің 
жұмысымен танысты.

Білім мен тәрбие – 
басты құндылық

Ғазиза ӘБІЛДА,
«Сыр бойы»Sb

Үлгілі шаңырақтың егесі Қоныс-
бек Бедел бекұлы – Ұлттық ұлан 5547 
әскери бөлімінің қызметшісі. Осы са-
лада 2008 жылдан бері жұмыс істеп, 
Отан алдындағы борышын атқарып 
келеді. Жиырма жылдан астам тәжі-
рибесі бар прапорщик әріп тестер ара-
сында беделді, отбасында адал жар, 
қамқор әке.

– Біз әр баламызға жеке тұлға 
ретінде қараймыз. Олардың пікі-
рімен санасып, ұсыныс тарын тыңдай-
мыз. Ата-анамыздан алған тәрбиені 
енді ұл-қызымыздың бо йына сіңіру-
деміз. Жаман әдеттен аулақ бо-
лып, жақсы нәрсеге ұмтылу керегін, 
біреудің алажібін аттамай адал бо-
луды, жақсылық жасауды, бір-біріне 

қамқорлық танытуды естеріне салып 
отырамыз. Әр отбасының заңдылығы 
бар секілді, бізде ерлер жағы демалыс 
күндері үй шаруасын мойнымызға ала-
мыз. Бұл күні қыздар мен анасы дема-
лады. Дәмді ас дайындап, отбасылық 
мерекелік дастархан жаюды әдетке 
айналдырғанбыз, – дейді Қонысбек.

Әскери адамның жары болу оңай 
емесін көп адам біле бермеуі мүмкін. 
Олар үшін бірінші орында  Отанға 
қызмет  тұратындықтан, үй шаруасы 
көп жағдайда әйелдің жауапкершілігіне 
жүктеледі. Күн делікті тіршілікпен қоса 
бала тәрбиесіне қарап, жолдасының 
бір жағын алып жүруі керек.  Өмірлік 
жары Айзат Нұрымбетованың маман-
дығы – медбике. Бүгінде шаңырақтың 

ұйытқысы болып, үй шаруасымен ай-
налысуда. Алтын алқалы Батыр ана әр 
баланың өз несібесі болатынын айта-
ды. 

– Алланың   берген бес   кес те-
тігер мен үш қамшыұс тарымыз бар. 
Үл кеніміз Заманбек қазір өзі міздің 
қол қанатымызға айналды. Ал кенже 
қызымыз Әсия тәп-тәтті бүлдіршін. Ұл-
қызымыз үлгілі, қатарының алды бо-
лып өсіп келеді. Балалардың несібесіне 
2018 жылы «Әскери бағдарламасы» 

арқылы 4 бөлмелі пәтерге ие болдық. 
Әрқайсысының орны біз үшін бөлек. 
Олардың қанатын қатайтып, өмірден 
өз орнын табуына бағыт-бағдар беру 
–  ата-аналық парызымыз, – дейді көп-
балалы ана.

Айрандай ұйыған, татулығы 
жарасқан осындай отбасыны көргенде 
көз тояды, көңіл жайланады. Баланы 
өмірінің мәні деп түсінетін, олардың 
болашағына бей-жай қарамайтын 
өнегелі шаңырақ иелері көбейе берсін!

Шаттыққа толы шаңырақ
Отбасын шағын мем лекетке теңейміз. Оның іргесінің мықты, 

шаңы рағының берік болуы үшін ауызбірлік  пен сый ластықтың 
маңызы зор. Осы екі ұстанымды әрқа шан естен шығармаған 
Қонысбек Беделбекұлы мен Айзат Әбдіқайырқызы бү гінде берекелі 
өмір кешуде. Сегіз бала отбасының көз қуанышына айналған.

Айсәуле ҚАРАПАЕВА,
«Сыр бойы»Sb

7 МАМЫР − ОТАН ҚОРҒАУШЫ КҮНІ  Білім және ғылым 
вице-министрімен 
кездесті

Облыс әкімі Нұрлыбек Нәлібаев  
ҚР Білім және ғылым бірінші вице-
министрі Шолпан Кариновамен кездесті. 
Басқосуда аймақтың білім беру саласының 
өзекті мәселелері талқыланды. 

Аймақ басшысы Сыр елінде Президенттің тап-
сырмалары жүйелі түрде орындалып жатқанын 
тілге тиек етіп, білім саласына ұдайы қолдау 
барын жеткізді. Сондай-ақ, мектептер салу, 
мұғалімдердің айлық жалақысына қаражат бөлу, 
ғылым саласын дамыту, дарынды балаларды 
қолдау мәселелері талқыланды. 

– Кез келген мемлекеттің дамуы тікелей білім 
және ғылым саласына байланысты, сондықтан 
бірінші кезекте білімге ерекше көңіл бөліп 
келеміз. Биыл 6 мемлекеттік, 3 жеке мектепті 
пайдалануға береміз. Жыл соңына дейін өңірдегі 
2 апатты  және 2 үш ауысымды мектеп мәселесін 
толық шешеміз. Жеке мектеп салуға ниетті инвес-
торлармен де қарқынды жұмыс бар, – деді облыс 
әкімі.

Өз кезегінде Шолпан Каринова білім сала-
сындағы ортақ мәселелерді бірлесіп жұмыс 
істеуге мүдделі екенін жеткізді.

Тілеуберген 
Тобабергенов

  Өткен ғасырдың орта тұсы адамзат 
тарихында Ұлы Отан соғысы салған 
жазылмас жарасымен әрбір жүректе 
сақтаулы. Отты жылдарды еске алудың 
өзі бойыңа үрей үйіреді.  Қарша бораған 

оқтың арасынан аман келу бақыты 
Тілеуберген Тобабергеновтің маң

дайына жазылыпты.
Неміс басқыншыларына 

қарсы соғысқа эшелонмен 
ат  танған жігіт қазір 100 жас
қа таяған абыз ақсақалға ай
налды.  Отан қорғауға өздері 
сұранып, майдан дала сынан 
оралған жауын герлердің кеу
десінде Жеңіс оты әлі де 
лаулап тұрғандай.

Қазалының топырағынан 
түлеп ұшқан Тілеуберген ақсақал жеңісті Берлинде қарсы 
алған. Танк тізгіндеген жігіт Польша, Чехословакия, Бе
ларусьті басқыншылардан азат еткен. Ақпаратты талдап 
саралайтын оң қолы болғандықтан, соғыстан кейін де әскери 
қызметке қалдырылған. Бұл жайлы өзі былай деп еске алады:

– Бізді жұмыс істейді деп штабқа алып қалды. Ол жерде екі 
жылдай жұмыс істеп, 1947 жылы қыркүйекте ауылға келдік. 
Келсем баяғы соғысқа кеткендерден 3ақ жігіт  оралыпты.  
Содан 1948 жылы теміржолға күзетші болып кіріп, жұмыс 
істеп кеттік. Бізді жеңіске жеткізген алдымен еңбек, сосын 
жанкештілігіміз,  – дейді соғыс куәгері.

Сол 1948 жылдан Қазалы теміржол станциясында зей
нет керлікке шыққанға дейін еңбек еткен. Ұрыс даласын да 
көрсеткен ерлігі үшін жауынгерлік медальдармен марапат
талған.

Жеңіс туын желбіретуге үлес қосқандар арамызда 
қалмай барады. Бүгінде облыстағы жеті қазынаның бірі 
болған Тілеуберген ақсақалдың 7 баласынан өрбіген немере
шөберелері бар. Әрқайсысы еліміздің түкпіртүкпірінде түрлі 
салада еңбек етуде. 

Үлкен қызы Марал апайдың айтуынша, әкесі үнемі бейбіт 
күннің қадірін білуге шақырып, енді бұдан былай аспанды 
бұлт торламасын деп тілеп отырады.

– Әкем ғасырға жуық жасаса да, әлі тың. Қимылы 
ширақ, сөзі түзу. Оның әрбір естелік әңгімесі – кейінгі ұрпаққа 
өнеге. «Қарты бар үйдің қазынасы бар» деп халқымыз бекерге 
айтпаса керекті. Асқар тауымызға қолымыздан келгенше 
қамқорлық танытып, батасын алудан жалыққан емеспіз, – 
дейді ол.

Ержүрек жауынгерлердің ер
лігі жайлы аз айтылып жүрген 
жоқ. Сәрсенбек Байжанов Сталин
град түбіндегі шайқаста Гит лер 
ар миясының фельд  мар шалын 
тұт  қынға алған сарбаз дардың қа
та   рында болған. Оның Отан ал
дын  дағы парызын өтеуге 
ке  терде әскери уставта 
жа  зылған ережеге сай қа
былданатын антты қазақ 
тілінде айтамын деп қас
қайып тұруы ұлтының 
жан ашыр азаматы екенін 
аң ғартады. Алғашында 
офи   церлер тарапынан қар
сы лық болғанымен, жа
уын гер талабы орынды деп 
саналып, оған мүмкін дік берілген.

Майдан даласына бозба ла шағында 
аттанған жауынгер Байжанов бүгінде 99 
жаста. Сонда да санасы сергек, сөзі анық. 
Жастайынан ақынжыраулардың жырларын 
жаттап өскен қарт сарбаз Сыр дың сырнайлы 

әншісі Нартайдың жолдасы болып, 
жиынтойларда жанында жү ріпті. 

Шежіре ақсақал 1942 жылы Ста
линград түбіндегі  шабуылға қатыс
қан. Сол шайқаста  Гитлердің қол
бас шысы фельдмаршал Паулюс 
бас қарған 340 мың әскер қаланы 

қор шайды. Намысы қайралған 
әскер ақтық демі қалғанша 
шайқасуға бел байлайды. 
Ақыры 340 мың әс кердің 92 
мыңын қолға тү сіріп, қал
ғанын қырып салады. Ұстал
ған дар дың ішінде фельд
мар шал Фрид рих Паулюс та 
бо лыпты.

Ол 19421944 жылдар 
ара лы ғында Сталинградтың 

сол түстік баты сындағы «Магел лан» деген 
жердегі шай қасқа қатысқан. Сол шайқаста 
көзі мен аяғынан жарақат алған майдангер 
Сәрсенбек Байжанов елге оралады. Со
ғыстан кейінгі жылдарда колхозда жұмыс
шы болып еңбек етеді. Білімге құштар ол 

19501953 жылдар ара лығында Түркістан 
педагогикалық учи   ли щесінде оқып, 38 жа
сында мұғалім ма  мандығын алып шығады. 
Құрметті зей  неткерлікке шыққанға дейін 
Шиелі ау данын дағы №156 қазақ орта 
мектебінде жарты ғасыр ғұмырын жас 
ұрпақтың білімі мен тәрбиесіне арнады.

Соғыс ардагері өткен өмірінен естелік, 
кейінгі ұрпаққа майданнан өлеңмен жа
зылған хаттарын да сақтап қойған. Қарт 
ұстаздың жады әлі де мықты, қан май
данның тақсіретін тартқандықтан болар, 
соғыс деректерін жатқа біледі. Оның ес
телік әңгімелерінде адамгершілік пен ең
бекқорлық, адалдық пен рухани байлық 
дәріптеледі.

Ұлы Отан соғысының ардагері, ардақты 
ұстаз Сәрсенбек Байжанов 1 мамыр күні 99 
жасты еңсерді. Өмірлік қосағы Жәмила апа 
Сейтжанқызы екеуі 11 баланы тәрбиеліп, 
ұлды ұяға, қызды қияға қондырған. Немере 
сүйіп, шөбересінің қолынан су ішкен 
бақытты қария.

Жеңіске жол салған атаәжелеріміздің 
ерлігі бүгінгі бақытты өмір сүріп жатқан жас 
ұрпақтың санасында әрдайым жаңғырып 
тұруы тиіс. Олар Отан үшін жан пида деп, 
қасық қаны қалғанша жаумен айқасты 
қайсар мінездің үлгісін паш етті. Ерлігімен 
үлгі батырлардың бірі сырдариялық  Яхия 
Тасыров бүгінде жүз жасқа жетіп, Жеңіс 
күнін тойлауда.

Ол 1922 жылдың 2 қазанында  Тереңөзек 
ауданының бұрынғы «Ақ түйе» ауылында 
дүниеге келген. Ташкентте текстиль оқуын 
оқып, 1940 жылы текстиль фабрикасына 
шебердің көмекшісі болып жұмысқа ор
наласады. 1941 жылдың аяғында Ташкент 
облысы Фрунзе аудандық әскери комис
сариатының шақыруымен әскерге аттанған. 
Сібірде, Омбы қаласында алғашқы әскери 
дайындықтан өткен. 

Жиырма жастағы жас жігіт 1942 жыл
дың қазанында майданға жіберілген. Ста 
линградты, Курск, Польшаның қалала
рын   да жауды кейін шегіндірді. Нағыз 

ба  тыл дықтың, әскери даңқ пен патрио
тизм нің үлгісін көрсетті. 1944 жылы 
Гер манияға кіріп, жау басып алған 
аумақтарды азат етуде жанқиярлықпен 
соғысты. Берлиндегі Рейхстагқа Жеңіс 
туын тіккен күні қа сын дағы жа
уын герлерді құшақтап, қуа
ныштан көзіне жас алды.

− Соғыстағы әр сәт күні 
кеше бол ғандай көз алдымда,  
− дейді қария. − Жау жа
қындап келе ді деген 
сайын жинала түсе тін біз. 
Жара ланып, қа за бол
ған   дарды көріп солар үшін  де кек алғымыз 
келіп алға ұмтыламыз. Ко ман  дирлеріміз 
де мықты болды. Ер жігіттердің намы
сын қайрап, «Ең өжет, ең батыл болған 
соң  сендерді Отан қорғауға жіберді. Туған 
жер үшін, Отан үшін шаршамаймыз!» деп 
жігерлендіретін. Елде күткен бауырларды 
бір сәт естен шығармадық. Болашақ ұрпақ 
соғыс көрмесінші деп тілеймін, − дейді абыз 
ақсақал. 

Ол 1945 жылы тамыздың 
аяғында елге оралған. Бейбіт 
өмірде аудан ор талығындағы 

сүт заводында қойма 
меңгерушісі болып табан аудармай 

он алты жыл еңбек етті. 1960 
жылы Жалағаштың сүт 
заводында мастер, 
1982 жылы ау дан 
орталығындағы ас тық 
қабылдау пунк тінде 
жұмыс істеп зейнет
керлікке шыққан.

Өмірі ерлікпен 
еңбек пен өрілген қарт сарбаз «Қызыл 
Жұлдыз»  ор денімен, «Ұлы Отан соғысы» 
ІІІ дәрежелі орденімен, «Ерлігі үшін», 
«Германияны жеңгені үшін», «Ұлы 
Жеңіс тің 405060 жылдығы» мерекелік 
медальдарымен марапатталған. Жүз жас
тағы қария бүгінде неме релерінің ортасында 
шөберенің шаттығына бөленіп отыр.

Жасы жүзге таяған Әбдірахман 
Бәйтіков ата – бұрынғылар айта
тындай сүйегі асыл адам. Сөзі нық, 
құлағы да естиді. Ол 1924 жылы 27 
қарашада Қызылорда қаласында 
дүниеге келген. 1942 жылы Аш
хабад қаласында командирлер да
йындайтын курсқа оқуға түсіп, оны 
аяқтамастан майданға аттанған. 
1943 жылы Курск доғасында ауыр 
жарақат алып, ІІ топ мүгедегі бо
лып, 1944 жылы 20 жасында елге 
оралған. 

Елге оралған соң «Кооператор» 
колхозының қой шаруашылығында 
учетчик, есепші және зейнет жа
сына дейін бригадир болып жұмыс 
атқарған.

Ерлігі үшін Кеңес Одағының 
маршалы Г.Жуковтың ІІ дәрежелі, 
Жеңістің 40, 55, 60 жылдығы мере

келік медальдарымен марапат тал
ған. 

– Қан майданның көріністері әлі 
күнге дейін жадымнан өшкен емес. 
Кейде түсіме де енеді. 1943 жылдың 
шілдесінде біздің дивизияға неміс 
басқыншылары шабуыл жасады. 
Жас болсақ та, албырт болсақ та, 
Жеңісті, елге аманесен оралып, 
туғантуыспен қауышуды ойладық, 
барлығымыздың тілегіміз ортақ 
еді. Сол шайқаста қолымнан жара
қат алып, госпитальға түстім. Опе
рациядан кейін өз өтінішім мен гос
питальдан шығып, қарулас тарыма 
қосылдым, – деді қарт жауынгер. 

Майдангер тәуелсіз еліміз дің  
жас ұрпағы елін сүйетін, ын тымақ 
пен бірлікті көздің қара шығындай 
сақтауға бейіл болып өсіпжетілсе 
екен деп тілейді. 

 – Айналайындар, бірлік болған 
жерге береке мен бақыт өзі келеді. 
Еңбек адамды мақсатының ең 
биігіне шығаратынына біздің ұрпақ 
үлгі болды деп ойлаймын. Біз сендер 
еш қысастық көрмесін, аспаны 
ашық елде өмір сүрсін деп қан 
кештік. Менің қатарластарымның 
тағдырын ешкімнің басына бер
мегей деп күнде тілеймін. Сендер 
білімді болсаңдар,  өжет, қайсар 
болып қалыптассаңдар елдің ертеңі 
бүгіннен де нұрлы деп ойлаймын, 
– деп қарт майдангер батасын 
жаудырып отырады. 

Қан майданда да, туған жерге 
оралған соң да, елге қалтқысыз 
қызмет жасаған қарт майдангер 
бүгінде ұрпақтары ортасында ба
қытты ғұмыр кешуде. 

Төлеген 
Жүнісов

Жеңістің жетпіс жетінші көктемін 
қарсы алған Төлеген Жүнісов 1923 жылы 

20 желтоқсанда Тереңөзек ауданы Жа
ңарық ауылында дүниеге келген. 
1942 жылы қызыл әскер қатарына қа

былданып, кіші командирлер дайын дай
тын курста білім алады. 688ат

қыштар полкінде Ук раи наны 
жаудан азат ету жо лында 
ер ліктің ерекше үл гісін көр
сеткен.

Берлинге дейін жеткен 
майдангер Жеңістен кейін 
бірден елге қайтпайды. Сон
да патрульдік қызметке қал
дырылады. 1946 жылы елге 
оралған соң өз ауылында 
еңбекке араласады. Темір
жол саласында жол монтері 
болады. Тозығы жеткен 

шпал дарды ауыстыру, төсеу, шегендеп қағып, бекіту секілді 
жұмыстарымен айналысады. 1983 жылы зейнет демалысына 
шыққанға дейін Қызылорда белгі беру және байланыс 
дистанциясында еңбек етеді. 

Жауынгерлік ерлігі үшін І дәрежелі «Ұлы Отан соғысы» ордені, 
«Германияны жеңгені үшін», «За боевые заслуги», «За отвагу», 
«КСРО қарулы күштеріне – 60 жыл», «КСРО қарулы күштеріне – 
70 жыл» және бейбіт күндерде «Еңбек ардагері», «Астанаға – 10 
жыл» медальдарымен марапатталған. 

Ол Рейхстагқа ту тігілген сәтті әлі күнге дейін ұмытпайды. 
– Мұржаның түбіндегі кесектер алынып, сол жерде ту 

желбірегенде ерекше қуандық. Бірақ соған жету үшін қаншама 
боздақтың қаны төгілді. Құдай соғыстың бетін әрі қылсын деп 
тілеп отырамын. Біз көрген сұрапылды ұрпағымыздан аулақ етсін. 
Бейбітшілігіміз мәңгі болсын, – дейді Төлеген қария.

Бүгінде қарт жауынгер балашаға, немерешөберелердің 
ортасында. Ғасырға таяған ғұмырына шүкіршілік айтып, бүгінгі 
ұрпақтың берекелі тірлігін құптап, батасын жаудырып отырады. 
Жастар білімді, жігерлі, намысты болса, ел ертеңінің тұтқасына 
айналатынын айтады.

Қабақ Смағұлұлы – аймақтың 
абыз ақсақалы. 1923 жылдың 1 
шілдесінде Қазалы ауданы Бе
ка рыстан би ауылында дүниеге 
келген.

1942 жылдың маусым айын да 
басқа құрдастары сияқ ты әскери 
комиссариаттан ша қыру қағазын 
алды. Шешесі Тө лебике және 
бес жасар інісі Тілеубергенмен, 
ағайынтуыс та  рымен қимай қош
тасып, Отан қорғау жорығына 
аттанады. 

Бұлар мінген қызыл вагон 
Орынбор қаласына жетіп, Жайық 
өзені бойында бір айдай әскери 
жаттығудан өтеді. Дайындықтан 
өткен жауынгерлер Мәскеу 
бағытындағы майдан  даласынан 
бірақ шықты. Ол қолбасшы Ро
коссовский басқарған III ек
пін ді армия сапында неміс фа

шис теріне қарсы шабуылға 
шық ты. Станокты пулеметтің 
көз  деушілігін меңгеріп, Тула 

қа ласын азат етуге атсалысты. 
1943 жылдың қысында Орел 
қаласын жау құрсауынан босату 
шайқасына қатысты. Осы ұрыста 
жас жауынгер ауыр жараланып, 
Горький қаласындағы әскери 
госпитальға жатқызылды. 1943 
жылдың қарашасында арнаулы 
медициналық комиссияның ұйға
рымымен соғысқа жарамсыз деп 
танылып, туған жерге қайта
рылды.

Елге жетісімен «Жаңабас шы
лық», «Октябрь» колхоздарында 
есепші қызметін атқарды. Кейін 
ауылдық кеңестің хатшысы, №24 
мектептің, №5 санаториялық 
мек тепинтернаттың, аудандық 
оқу бөлімінің, аудандық мал сою 
пунктінің, Майдакөл ауылдық 
кеңесінің есепшісі қызметтерін 
абыроймен атқарды. 

Майдангердің кеудесінде 
ІІ дәрежелі «Отан со ғысы» ор
дені, Жеңістің 30, 40, 50, 60, 
65 жылдығы, «КСРО Қарулы 
Күш  теріне – 70 жыл», Маршал 
Г.Жу ков атындағы мерекелік ме
дальдары жарқырайды. 

Ол – ұлын ұяға, қызын қияға 
қондырған бақытты әке. Өмірлік 
зайыбы, марқұм Гүлжан апа 
екеуі өздері тәрбиелеп өсірген 
ұлқыздарынан немерешөбере 
сүйіп, қуаныш пен шаттыққа ке
нелді. Асқар тау аталарының 
айтқанын екі етпейтін неме ре
шөберелері де әркез жаны нан 
табылатын жанашыр қамқор шы
ларына айналған. Биыл 99 жасқа 
толатын қарт майдангер ел жа
ңалықтарынан хабардар болып 
отырады.  Yлгілі отбасын ауыл
дас тары ерекше құрметтейді.

Любовь 
Колесник

Кескілескен қантөгіс 
май данда жарақат алған 

жа уынгерге борап тұрған 
оқ арасымен, снаряд пен 
бомбалар астында меди

циналық көмек көр сеткен 
дәрігерлердің жан қиярлық 

еңбегін қалай бағаласа 
да артық емес. Ұрыс 
даласында еңбек 
еткен дәрігерлер 
мен медбикелерді 
көпшілік құр мет 
пен «Майдан пе
ріштелері» деп 
ата ды. Дала мед
сан бат та рында, 
әскери және тыл 
госпитальдарында 

да негізгі жұмысты медбикелер атқарды. 
Бүгінде 97 жасты алқымдаған қызылордалық 

қария, соғыс ардагері, медицина қызметінің запас
тағы капитаны Любовь Сергеевна Колесник те 
майданда жорық госпиталінде қызмет еткен.

Ол 1925 жылы Оңтүстік Қазақстанның Арыс 
өңірінде әскери қызметкер отбасында дүниеге 
келген. 1941 жылы Степановтар отбасында (ол 
кезде Люба әжейдің тегі Степанова болған) қайғылы 
жағдай болды. Әулеттің тірегі – әкесі дүниеден 
озып, Любаны үлкен ағасы Қызылордаға алып келді. 
Осыдан кейін тура 18 күн өткенде соғыс басталды. Ол 
жергілікті медицина техникумына оқуға түсіп, оны 
бітірген соң бруцеллезге қарсы күрес станциясына 
жолдама алған. Сонда жұмыс істеп жүріп, жасы 
кәмелетке толған соң майданға аттанды. Әйгілі 
Г.Жуков қолбасшылық еткен бірінші Беларусь 
майданына түсті.

 Майдан даласында госпиталь үшін отынсу 
табыла бермейтін, жараланғандарға орын жетпей 
жатады. Барлық жұмыс жылдам атқарылуға тиіс. 
Себебі, әскер шабуылға аттанса, госпиталь соңында 
ілесе жүруі керек. Ең ауыр ұрыстар Беларусь жерінде 
болған еді. Жау ақтық демі қалғанша қарсыласты. 
Жараланғандар да көп. Госпитальді тоқтаусыз 
нөсер жауған батпақты жерге орналастыруға мәж
бүр болды. Жаралы жауынгерлердің астына ағаш 
бұтақтарын төсеп, жаңбырдан қалқалау үшін плащ
палаткалар пайдаланылды. Дәл сондай жағдай 
Польшадағы майданда да болды. Тек Германияның 
НойРепен қалашығында ғана Любаның госпиталі 
бомбалаудан аман қалған шағын ғимаратқа орна
ласқан еді. Любовь Сергеевна Ұлы Жеңіс күнін осы 
қалашықта қарсы алды. Ол госпитальда 1945 жылдың 
қыркүйегіне дейін қызмет етіп, Қызылордаға қайта 
оралды. Елге қайтар алдында Берлиннің ең әйгілі 
рәмізі – Бранденбург қақпасына бейбітшілік туралы 
ойларын, атыжөнін және Қазақстан деген сөздерді 
жазып қалдырды.

Люба әжей Қызылордаға келген соң локомотив 
депосы медпунктіне фельдшер болып орналасты. 
Көп ұзамай тұрмыс құрды. Өмірлік серігі Колесник 
Николай Севастьянович те майдангер еді. Ол жарты 
ғасырға жуық уақыт локомотив депосында еңбек 
етіп, 2006 жылы дүниеден озды. Екеуі 2 ұл, 1 қыз 
тәрбиелеп өсірді. Қазір бір ұлы Ресейде, екінші 
ұлы Украинада тұрып жатыр. Бес немересі бар. 
Майдангер әжей қызы Татьяна Николаевнаның 
қолында. Майдандағы ерен ерлігі мен бейбіт күнде 
ел игілігіне еткен еңбегі үшін Любовь Сергеевнаға 
көптеген марапаттар мен медальдар табысталған. 

Яхия Тасыров

Сәрсенбек Байжанов

Қабақ Смағұлов

Әбдірахман 
Бәйтіков

Енді Сыр суының облыс 
өңіріне жаңа тірлік, жаңа 
өмір әкелетінін ой лаған 
көреген басшы КОКПОК 
Төралқасына «КСРО дағы 
күріш өндірудегі елеулі 
кемшіліктер туралы» арнайы 
хат жазады. Онда күрішті жер 
шарының жарты халқы аса 
маңызды тамақ ретінде пай
даланумен қатар одан крах
мал, дәрілік заттар, күріш са
ба нынан қағаз, т.б. өнімдер 
да йындауға болатындығы, 
бі рақ соңғы жылдары оның 
өн дірілуі өсудің орнына ке
міп бара жатқаны айтылды. 
Осымен ілешала партияның 
Орталық Комитеті мен КСРО 
Министрлер Кеңесінің атына 
арнайы жолданған екінші хатта  
Қызылорда плотинасының (ол 
кезде осылай аталды – Ә.Б.) 
бітуімен байланысты Сыр да
рия өзенінің төменгі сол жа
ғасын игеруге қаржы бөлуді 
өтініп, оның екі жылдағы 
қай тарымына нақты дәлелдер 
келтірілді. Содан тарихта тұң
ғыш рет Одақтық партия Ке
ңес органдары  «Қызылорда 
об лысының экономикасын 
да  мыту, еңбекші халықтың 
мә  денитұрмыстық жағдайын 
жақ сарту шаралары тура лы» 
қаулы қабылдады. Сөйтіп 
Сыр     дарияның сол жаға  сын
дағы жаңа күріштік жер лерді 
игеруге, су жүйе лерін салу
ға, құрылыс материал да ры на 
тиісті қаржы бөлініп, келе   
шекті жұмыстарға жол ашыл
ды. 

Талай ақындарды шабыт
тандырып, жырланған Сыр 
бойының ақ күріші үшін айқас 
1963 жылы облысқа партия 
ұйымының бірінші басшысы 
болып Мұстақым Біләлұлы 
Ықсановтың келуімен бұ рын 
соңды болмаған жаңа қар
қын мен басталды. Одақпен 
тиіс ті жұмыс істей алған жаңа 
басшы Сыр өңіріндегі жаңа 
алқаптарды жаппай күріштікке 
айналдырды. Талайдан түлеп 
жатқан Жаңақорған ауда нын 
дағы Түгіскен алқабы иге  рілді. 
Облыстағы 286,5 мың гек тар 
суармалы жер дің 210,5 мың 
гектары инже нер  лік жү йеге 
келтірілуі осы ке зең дерден 
бастау алған бо   латын. Ескі, 
жаңа су жол дары реттелді, 
кеңейтілді, ар найы қашыртқы 
каналдары, көпірлер мен жол
дар салынды. Жаңа онда ған 
шаруашылықтар ұйымдас ты
рылды. Бір сөзбен айтқанда, 
Сыр өңірінде ақ кү ріш тің ал
қабы белгілі бір жү йе ге түсіп, 
жаңа тыныс алғанды. 

Социалистік Еңбек Ері, 
КСРО Мемлекеттік сый лығы
ның лауреаты Ыбырай Жақаев 
облыстық газет бе тінде «Жас 
ұрпақтарға  сәлем хат» жолдап, 
жастарды кү ріш ші болуға, бұл 
саладағы жаңа технологияны 
игеруге, күріштен жоғары 
өнім алу үшін суармалы жер
дің мәдениетін көтеруге ша
қырған болатын. Бұл кейін 
жа қаевшылар қоз ғалысына 
ай налып, талай жас тарды ең
бектің биік аренасына шы
ғарды. Талайлар ер атанып, 
мем лекеттік мара паттарға ие 
болды.

Осы бір, шын мәнісіндегі, 
сол кездегі облыс ауыл шаруа
шылығының басты саласына 
айналған күріш егістігінің бұ
рын соңды болмаған аса ау
қымды тірлігіне Сабыр Арыс
танбаев та белсенді араласып 
кеткен болатын. Әрине ол бұл 
жұмысқа үлкен рухани һәм кә

сіби дайындықпен келген еді. 
Сабыр Шаймерденұлы 

1953 жылы Қазақ мемлекеттік 
ауыл шаруашылығы инсти
тутын ойдағыдай бітіріп, ин
же нергидротехник ма ман  ды
ғын алғаннан кейін ар найы 
жолдамамен сол кез дегі қа
ладағы санаулы орта оқу орын
дарының бірі – Қызылорда 
гидротехникумында алдымен 
оқытушы, сонан соң оқу ісі 
бөлімінің меңгерушісі бо
лып істеді. Осында өткен 78 
жы лын ол өз алдына бір мек
теп санады. Бұл иінді де еді. 
Шынында да кеше инсти
туттағы оқу үдерісі кезінде 
ой тоқтата бермеген кейбір 
тео риялық қағидаларды ара
ға уақыт салып қайта қа рап, 
бұ рынғы алған білімін тия
нақ тай, тереңдете түсті. Көп
шілікпен жұмыс істей білудің 
алғашқы өнерлерін үйренді. 
Мұның барлығы 1961 жылы 
облыстың  су шаруашылығы 
саласына ауыс қанда, 1962 
жыл дан бас шы лық қызметте 
бол ғанда кәдеге асты. Ал 1967 
жыл дан әуелі облыстық су 
шаруа шылығы мекемесінің 
бас инженері, со нан соң бас
тығы болған басаяғы 20 жыл
дан астам уақытта Сәкеңнің 
бар қабілетқарымы айқын 
бай қалды. Бүкіл Сыр бойының 
су шаруашылығына катысты 
ме кемелерде жаңа сілкініс 
пен серпілістер бас талды. Об
лыстың көлемі (Тү гіскен, Жа
ңақорғанШиелі, Қы зылорда 
сол және оң жаға, Қазалы оң 
және сол жаға) 220 мың гек 
тарға дейін суармалы жер
лер дің инженерлік жүйе ге 
кел тірілуіне және көп те ген 
гид ротехникалық құ ры   лыс
тар дың салынуына ерек  ше 
үлес қосты. Өз ісінің май  тал
ма ны, жұмыстың көзін  таба 
білетін, жеке жауап кер лігі 
өзін дік өл шем болған, қа жыр
лы тір лік, ойлы іс, адал еңбек, 
ла уа зым ды қызмет, тап сы
рыл ған іске ерекше қа тынас 
Сәкеңді Сыр бойына кеңінен 
танымал етті. 

Осылай Сабыр Арыс тан
баев Сыр бойындағы алтын 
дән үшін күрестің  өз саласы 
бойынша алдыңғы сапында 
болды. Жаз бойы суда бойлап, 
күн түні шөлдеп, сусап тұра
тын күрішті сусыз көзге елес 
тетіп көру мүмкін емес. Олай 
болса, осы өлкені мекен  ет кен  
жұрттың  күнкөрісі  де,  тір
шілік  көзі  де  су болғаннан 
кейін су мамандарының 
ерек    ше құрметпен аталуын, 
олар   дың ай рықша мәртебесі  
бол   ға  нын тү сінуге болады. 
Сон   дықтан Сә кеңнің өзі көк
тем нен бастап «Сәке, Сәке» 
бо ла мын, егінге су алу біткен
нен кейін жай «Сабыр» боп 
қаламын деп алдымен өзі кү
летін,  сонан соң жұртты күл
діретін.  Өмір солай ғой...

Сабыр Шаймерденұлы – 
та биғатында сонау бала кезден 
жетіле, байи түскен, өзегін өз
гертпей, арнасын кеңейтіп 
отыратын дара мінезді адам 
еді. Алла мінезсізден сақ та
сын. Тіке айтып, тура сөйлей
тін. Сөйте тұра ол еш қия
нат қа барған емес. Кейде 
қатты  лау айтса да, ешкім кек 
сақта майтын. Осынысымен 
қызметтес, ара ласқандардың 
бар лығына түгел жақпаған 
шығар, бірақ оны көбісі түсі
нетін. Өйткені оның мінезі 
– еңбек ете білудің мінезі, 
жа уап кершіліктің көрінісі, 
әділ дік тің бейнесі болатын. 

Ол  әркез ізгілікті сезімін 
бай қа тып, адамдар жүрегіне 
жол таба білді. Сәкең кешегі 
ке ңестік заманда өктемшіл 
партия ор гандарының дегені 
болып тұр ғанда да өз ойын, өз 
білігін тайсалмай айта алған 
азамат тардың бірі болды. Осы
нысымен де ол халық арасында 
өз болмысын азайтпай, байы
тып, өз беделін кемітпей, асы
рып отырды. Билік биіктік 
емес, бедел биік дегенді көр
сетті. Батыл, өз саласын жетік 
меңгерген Сәкеңе қатысты 
кей бір әңгімелерді замандас
тары осы күнге дейін айтып 
жүр.

Ғасырлар еркін, шалқып 
ақ қан Сырдария бойына 
60жыл дары салынған әртүрлі 
бө геттерді кейде ретсіз пай
да ланудан өзен суы бір жер де 
жетсе, екінші жерде жет пей 
жатты. Осындай жағдай мен 
бірде Жаңақорған ауданы
нан обкомға шағым түседі. 
Онда Келінтөбе каналының 
төменгі жағына орналасқан 
ша руашылықтарға су жетпей 
жатқандығы туралы жазылған 
еді. Жалпы, Сырдарияда су дың 
деңгейі жылдағыдан төмен 
емес, жоспарланған егіс кө
леміне жетуге тиісті болатын. 
Неге бұлай? Жағдаймен та
ны  сып, шара көру үшін об
лыстық су шаруашылығы бас
қармасының бастығы Сабыр 
Арыстанбаев облыстық партия 
комитетінің бір нұсқаушысы 
екеуі шағым ізімен келсе, канал 
бір совхоз тұсында басылған, 
төменгі жаққа су мөлшерден 
аз кетіп жатыр екен. Сөйтсе, 
совхоз директоры аудандық 
пар тия комитетінің бірінші 
хатшысының о жақ, бұ жағына 
шығып жүріп, оны дегеніне 
көн діреді. Аудандағыларды 
аш са алақанында, жұмса  жұ
дырығында ұстап отырған хат
шы судың аудандық басшы
сының «бұлай етуге болмайды, 
төменгі шаруашылықтардағы 
су режимі бұзылады» дегеніне 
көнбей, өктемдік жасап, 
шлюз ды бастырады.

Облыстан келгендер дереу 
шлюзды аштырады. Айқай енді 
басталады. Хатшы облыстан 
келгендерді дауыс көтеріп, өз 
өктемдігін танытады. Мұндай 
әділетсіздікке төзе қоймайтын, 
өз басынан біреудің сөзін рет
сіз асыртпайтын Сәкең де 
хатшыдан кем түспейді. Дау
дың аяғы обкомнан шығып, 
сол кездегі бірінші хатшы 
Иса тай Әбдікәрімов оған 
нүкте қояды. Аудан хатшысы 
әділет сіздігін мойындайды. 
Мұн дай жағдайлар өмірде аз 
кездеспейді ғой. Әділеттіліктің 
әділет сіздікпен бірге дүниеге 
келгені бесенеден белгілі. Бұл 
өзі – егіз ұғым.

Кең ауқымды, бір мекемеде 
жиырма жылдан астам басшы 
болған Сабыр Шаймерденұлы 
қарамағындағы сушы лар  дың 
тұрмыстықмәде ни мәсе ле
ле рімен де батыл айналысты. 
Ең басты сы, жұ мысшылар 
мен қызмет керлерге тұрғын 
үй лер тұр ғызды. Жаңадария, 
Шір кейлі сағаларынан және 
Жалағаш ауданында дария 
бөге тінен сол заманның та лап 
тарына жауап беретін пио нер 
ла герьлері салынып, он да об
лыс, аудан балалары де малды.

Сабыр Арыстанбаев тура
лы айтқанда тек қызмет ба
бымен шектеліп қалсақ, оны
мыз кемшін тартар еді. Адам 
медальдің екі бетіндей, тән мен 
жаннан тұрады ғой. Шынына 

келгенде адамды айқындап 
жататын оның рухани дүниесі 
емес пе?! Сәкең – досқа адал, 
адамға жақсылық жасаудан 
қашан да жалықпайтын кісі 
болатын. Бұл үшін үлкен жү
рек, биік парасат, жан ізгілігі 
керек екені белгілі. Оның 
осын дай даралау туға нына, 
қа  тар ластарына ұқсай қой
майтын өзіндік ісәрекетінің 
молдығына ешкім күдік кел
тіре қоймас. Бұл болмыс Сә
кеңнің табиғаты ма, әлде тәр
биесі ме? Бұл да бар, ол да 
бар. Жақсы ағаның бейнесінен 
екеуі де жарасымды көрініс 
тапқан болатын. Өмірде бұ
лай бола бермейді ғой. Алла 
адамға тегін бергенімен, тәр  
бие төрін бермегені де, не ке
рі жайлар тіршілікте то лып 
жа тыр. Әділеттілігі прин    
цип  шілдігімен астас қан, қа
талдығы қайы рым ды лы  ғы  мен 
көмкерілген, сөзі ісінен айыр
ғысыз, тік мінезі жылы жү 
регімен жарасқан, бәйте ректігі 
маңайындағы ну орманымен 
сәнді, әсем де ерекше тұлға 
туралы осы отбасының қы
зуына жылын ғандар, кезінде 
Сәкеңнің өзімен тұздәмдес 
болғандар көп нәрсені ойға 
оралтып, шуақты сәттерді іл
типатпен қазір де еске түсіріп 
отыру дәстүрге айналған. Өйт
кені әлі де айтатындар да, тың
дайтындар да жоқ емес. Өмір 
осынысымен сәнді, осыны сы
мен мәнді емес пе?

Табиғатында басқаға ұқ
сай бермейтін Сабыр Шай
мер ден ұлының шыққан 
тегіне, өскен отбасы жайлы 
бірер сөз айта кеткен артық 
болмас. Өйткені адами 
жаратылыс пен азаматтық 
келбетті әлеуметті орта, 
қоғам қалыптастыратыны 
белгілі. «Тегіне тартқан» де
ген төркінді сөз. Мұнсыз аза
маттың шынайы болмысын 
то лық ашу қиын. Кішіге аға, 
үлкенге іні болып өскен, үл
кендердің қасында жүріп көп 
нәрсеге көзі қанығып, көп 
нәрседен ойы өріс тапқан әкесі 
Шаймерден өзі онға толар
толмаста Ұлы Отан соғысына 
аттанып кетіп, оның шексіз 
мейірімін, айрықша тәрбиесін 
көп көре алмады. Сөйтіп отба
сының бар қиындығы мен 
тағдыры бірыңғай ана иығына 
ауысты. Арабшаға өте сауатты, 
құран сүрелерін жатқа айтатын 
кейуана қолынан талай шайсу 
ішкенбіз. Ескіше оқығаны да, 
өмірден тоқығаны да же тер
лік, сөзге шешен, іске бекем, 
мейірімді де талапшыл, ерек
ше жанның бай қасиетін  ұр
пақтары бойына күннің нұр
лы сәулесіндей жия білді. Бұл 
жылу кейінгі келіндерге да
рыды. 

Шіркін, кешегі соғыс кезін
дегі ерін ел қорғауға жіберіп, 
отбасының бар тірлігін мой
нына алған әрбір ананың тағ
дыры бір бір роман ғой. Об
лыс орталықтарында Ана 
бей нелерін айшықтаған алып 
ес керт кіш тұрғызылып жатса, 
біз әсте ұтар едік. Адам зат 
қо ғамындағы сөзбен жет кізе 
алмайтын Ананың бейнесі 
өзін өзі паш етіп тұрар еді.

Сабыр Шаймерденұлы 
Арыс тан  баевтың Сыр бойы 
су  шаруашылығын авто мат     
тан дыру және механи ка  лан  
дыруды іске қосу, ме лио   рация 
жүйесін пайда лану дың тиім
ділігін арт тыру саласындағы 
еңбегі үкімет тарапынан ла
йықты баға ланып, «Құрмет 
белгісі», «Халықтар достығы», 
«Еңбек Қызыл Ту» ордендері 
мен көптеген медальдармен 
мара патталды. «Республикаға 
ең бегі сіңген гидротехник» 
атан  ды. 2017 жылдың 17 қа
ра  шасында Қызылорда су 
то рабы әкімшілік ғимара ты
ның алдында оның ерекше 
маман,  іскер басшы, қажырлы 
қайраткер екенін дәлелдей тү 
се тін ескерткіш бюсті  қойыл
ды.  

Енді, міне, Үкіметіміздің 
үс тіміздегі жылдың ақ па н 
айындағы шешімімен Қызыл
орда су торабына са налы ғұ
мырын Сыр суына арнап, жар
ты ғасырдан артық қалт  қы сыз 
қызмет еткен, бүгін дері 90
ның тұғырына қонған Сабыр 
Шаймерденұлы Арыстан баев
тың аты беріліп отыр. Бұл 
қазағымның «Еңбегің еш кет
пейді» дегенінің бекер айтыл
мағанының нақты дәлелі. 
Сон дай ақ «Халық жады жа
ңыл мас» деген де бар ғой. Ал 
халық ықыласынан артық  не 
бар, не құрметті?! Артында 
ең бегін таныған әрі іздейтін 
халқы барда адам баласын әсте 
өлді деуге болмайды. Оның ісі 
– тірі, рухы – жанды. 

Әбдіжәлел БӘКІР,
саяси ғылымдарының 

докторы,
профессор

Қызылорда облыстық мәсли
хаты облыстық сайлау комис
сиясының құрамынан шығып 
қалған мүшесінің орнына сайлау 
өтетіндігін хабарлайды.

«Қазақстан Республика сын
дағы сайлау туралы» Конститу
циялық Заңының талаптарына 
сәйкес әрбір саяси партия тиісті 
сайлау комиссиясының құрамына 
бір кандидатура ұсынуға құқы
лы. Облыстық сайлау ко мис  сия
сының құрамында «AMA NAT», 
«Қазақстан халық пар тиясы», 
«Ақ жол», «Ауыл» сая си пар
тияларынан болған дық тан, 
олар  дан басқа саяси партия лар
дан немесе өзге де қоғамдық 
бір лестіктерден және жоғары 
тұрған сайлау комиссиясынан 
ұсыныстар қабылданады. Саяси 
партия сайлау комиссиясының 
құрамына осы саяси партияның 
мүшелері болып табылмайтын 
кандидатураларды ұсынуға құқы
лы.

Саяси партиялар, өзге қоғам
дық бірлестіктер, олардың құ
ры лымдық бөлімшелері және 
қалыптастырылушы комис сия
ға қатысты жоғары тұрған сай
лау комиссиясы 2022 жылғы 6 
мамырынан бастап 23 мамырға 
дейін мәслихатқа келесі құжат
тарды тапсырады:

1) белгіленген нысан бойын
ша сайлау комиссиясының құ
рамына кандидатуралар тура лы 
электрондық және қағаз формат
тағы мәліметтер;

2) сайлау комиссиясының 
құ рамына кандидаттарды ұсыну 
туралы саяси партияның, қоғам
дық бiрлестiктiң немесе олардың 
филиал дарының (өкiлдiктерiнiң) 
шешiмi, жоғары тұрған сайлау 
комиссиясының шешiмiнен 
үзiндi көшiрме;

3) саяси партияны, қоғамдық 
бірлестікті немесе олардың фи

лиалдарын (өкілдіктерін) тіркеу 
туралы  құжаттың көшірмесі;

4) кандидаттардың сайлау 
ко миссиясының жұмысына қа
тысуға келісім беру туралы бел
гіленген нысан бойынша өті ніш
тері.

Сайлау комиссиясының құ
рамына кандидатуралар туралы 
мәліметтердің нысандары, сайлау 
комиссиясының жұмысына қа
тысуға келісімі туралы канди
дат  тардың өтініштері облыс
тық мәсли хаттың maslikhatkzo.
kz сайтында орналастырыл
ған. 

Сайлау комиссиясының құра
мына ұсынылатын адам Сайлау 
туралы Конституциялық заңның 
талаптарына сәйкес келуі тиіс.

Мәслихатқа қағаз форматта 
ұсынылатын барлық құжаттарға 
қол қойылуы, мөр басылуы және 
орындалған күні, орындаушының 
тегі, атыжөні және оның телефон 
нөмірі көрсетілген орындаушы 
туралы белгіні қамтуы тиіс.

Сайлау комиссиясының құра
мы бойынша ұсыныстарды қа
былдау 2022 жылғы 6 мамыр мен 
23 мамыры аралығында дүйсенбі 
– жұма күндері 09:0019:00 сағат 
аралығында жүргізіледі, үзіліс 
сағат 13:00ден 15:00ге дейін. 
Белгіленген мерзімнен кейін 
түскен құжаттар қаралмайды. 

Мәслихаттың орналасқан 
жері: Қызылорда қаласы,  Сұлтан 
Бейбарыс көшесі, 1 үй.

Жауапты адам – Махамбетов 
Ерлан Әнуарбекұлы, каб. № 
229, қалааралық телефон коды 
(87242), қызметтік 605401, ұялы 
телефоны: 87775700505, факс 
нөмірі: 605401, электрондық 
пошта мекенжайы: kyz_oblmas
likhat@mail.kz.

Қызылорда облыстық 
мәслихаты

Қызылорда облыстық мәслихатының 
облыстық сайлау комиссиясының 

құрамына толықтырулар енгізу туралы 
ХАБАРЫ

АРНАЙЫ ШТАБТАР ҚҰРЫЛДЫ
Өңірде Президенттің жалпыұлттық референдум өткізу 

бастамасын қолдап, ақпараттықтүсіндіру жұмыстары мен іс
шараларды ұйымдастыруға бағытталған партияның облыстық, 
қалалық  және аудандық 9 штабы құрылды. Штаб құрамында 265 
партия белсендісі мен жақтастары бар. Жұмыстарға ҚР Мәжілісі мен 
мәслихаттардағы партия фракциясы мүшелері, қоғам белсенділері 
мен зиялы қауым өкілдері, партия белсенділері мен ардагерлері, 
Жастар қанаты өкілдері және жақтастары қатысады. 

#QAHARMAN ЧЕЛЛЕНДЖІ БАСТАЛДЫ
«Ардагерлерді ардақтайық» партиялық жоба аясында әлеуметтік 

желілерде Ұлы Отан соғысы ардагерлері мен қатысушыларын 
ұлықтау, олардың өшпес ерлігін кейінгі ұрпаққа насихаттау 
мақсатында #Qaharman челленджі бастау алды. 

ЖОЛ КАРТАСЫНДАҒЫ ЖҰМЫСТАР 
Партия филиалының атқарушы хатшысы Ләйлә Төрешова  

Сайлауалды бағдарламаны жүзеге асыруға бағытталған Жол 
картасының биыл  жүзеге асырылатын жұмыстарының барысы 
туралы жауапты сала басшыларымен кеңес өткізді. Отырыста тұрғын 
үй құрылысы, жол жөндеу, елді мекендерді газдандыру және аймақты 
сумен қамту мәселелері талқыланды.

ҚАРАЖАТТЫ ИГЕРУ МӘСЕЛЕСІ ҚАРАЛДЫ
«AMANAT» партиясы партиялық бақылау комитетінің отырысы 

өтті. Онда жергілікті мемлекеттік органдар тарапынан, орталық 
және жергілікті мемлекеттік мекемелерде ерекше қажеттіліктері 
бар жандар үшін әлеуметтік инфрақұрылым объектілерін бейімдеу 
және жөндеу бойынша жобаларды іске асыру, қайта жаңғырту 
бағытында жүргізіліп жатқан жұмыстар мен бюджеттен бөлінген 
қаражатының игерілуі туралы мәселе қаралды.  ZOOM бағдарламасы 
арқылы өткен жиынға партия филиалы атқарушы хатшысының 
орынбасары А.Жарылқасынов, партиялық бақылау комиссиясының 
төрағасы Б.Аймағанбетов және жауапты сала өкілдері қатысып, өз 
ұсыныстарын ортаға салды.

100 ОТБАСЫНА 
ҚАЙЫРЫМДЫЛЫҚ КӨМЕК
 «Халыққа көмек» партиялық жоба аясында партия  белсендісі  

Таңат Байкенжиев өз қаражаты есебінен 100 отбасына азықтүлік 
себетін таратты. Қолдауға ие болғандар қатарында көпбалалы аз 
қамтылған отбасылар, мүмкіндігі шектеулі жандар, жалғызбасты 
аналар мен зейнеткерлер бар.

 

КӨШПЕЛІ ҚАБЫЛДАУ 
Мобильді топ мүшелері Қармақшы ауданындағы Көмекбаев 

және Қуаңдария ауылдарында  көшпелі қабылдау өткізді. Оған 40қа 
жуық азамат келіп,  «Қарақ», «Қоңыраулы» су тоспаларын қалпына 
келтіру, ауылдағы электр желілерінің сымдарын жаңалау, интернет 
желісінің жылдамдығы мен мектеп, балабақша, жаңа клуб, балалар 
ойын алаңын салу секілді түрлі мәселелерді ортаға салды. Қабылдау 
барысында 20дан астам ұсыныс дереу шешімін тауып, мобильді топ 
өкілдері ауыл тұрғындарының алғысына бөленді.

ҰСЫНЫСТАР ТЫҢДАЛДЫ
Партияның облыстық филиалының атқарушы хатшысы Ләйла 

Төрешова қалалық филиалға қарасты «Шапағат» бастауыш партия 
ұйымының мүшелерімен кездесті. Жиында алдағы кезеңде жүзеге 
асырылатын бастауыш ұйымдар жұмысын бағалау мен олардың 
рейтингін енгізу және партияластарды халықпен байланыс жасау 
дағдыларына үйрету бойынша атқарылатын жұмыстар ұйым 
мүшелеріне түсіндірілді.

«САРБАЗ БОЛҒЫМ КЕЛЕДІ!» 
«Qaisar» әскерипатриоттық жобасы аясында «Jas Otan» 

ЖҚ облыстық филиалы және қалалық білім бөлімі 55/47 әскери 
бөлімшесімен бірлесіп «Сарбаз болғым келеді!» атты акциясын 
өткізді. Отан қорғаушылар мерекесі қарсаңында өткен шараға 100
ден аса мектеп бітіруші түлект қатысып, бөлімшеге экскурсия жасап, 
оқужаттығу жұмыстарын тамашалады. 

Аптада аймақтық және аумақтық филиалдар мен БПҰда 
кездесулер, тақырыптық қабылдаулар, партиялық бақылау және т.б. 
түрлі форматтағы 83 мәденикөпшілік іс  шара ұйымдастырылды. 

СЫР 
СУЫНЫҢ 
САРДАРЫ

Есте жоқ ескі заманнан Сыр бойы халқының бірден бір 
тіршілік көзі болып келе жатқан Сырдария өзенінің об лыс 
орталығынан жоғары, он шақты шақырым қашықтықта 
асау толқынды тоса қарқынды басталған Қызылорда су 
то ра бының құрылысы Ұлы Отан соғысының басталуымен 
тоқ тауға мәжбүр болып еді. Бі рақ бұл құрылыс 1954 жылы  
Сыр бойына бұрын Ақтөбе об лыстық партия комитетінің 
бірінші хатшысы, Қазақстан Компартиясы ОК хатшысы 
болған Мұхамедқали Әленұлы Сужиковтың облысқа 
партия ұйымының басшысы болып келуімен қайта қолға 
алынып, 1956 жылы аяқталды.

«Қызылорда облысының энергетика 
және тұрғын үй-коммуналдық шаруашылық 
басқармасы» коммуналдық мемлекеттік 
мекемесі Қызылорда облысының энергетика 
және тұрғын үй-коммуналдық шаруашылық 
басқармасының шаруашылық жүргізу құ-
қығындағы «Қызы лорда жылуэлектр орта-
лығы» мемлекеттік ком му налдық кәсіп-
ор нының директоры бос лауа зымына 
ор  на ласуға конкурс жариялайды.

Мекеменің атауы: Қызылорда облы сы  
ның энергетика және тұрғын үйкомму нал    дық 
шаруашылық басқармасының ша руа  шы   лық 
жүр  гізу құқығындағы «Қызылор да жы лу  электр
орталығы» мемлекеттік ком мунал  дық кә сіп
орны.

Орналасқан жері: Қазақстан Республикасы, 
Қызылорда облысы, индексі 120009, Қызылорда 
қаласы, Марал Ишан көшесі, 1.

Лауазымдық міндеттері. Заңнамаға сәй
кес ұйым қызметінің қаржылықшаруа шы лық 
нәтижелерінің орындалуын, қабылдана тын ше
шімдердің орындалуын, оның теңгері міндегі 
ұйым мүлкінің сақталуын және толық пай да
лануын қамтамасыз етеді, ұйым ның өндірістік, 
шаруашылық және қаржыэконо ми калық қыз
метіне басшылық жасайды. Ұйым қызметінің 
саясатын, стратегиясын және оны іске асыру 
механизмін айқындайды. Басқа ұйымдармен 
не месе заңды тұлғалармен шарттар, келісім
шарттар, операциялар жасайды, өкімдер мен 
бұйрықтары шығарады, іскерлік кездесулерде 
ұйымның атынан өкілдік етеді. Барлық құры
лымдық бөлімшелердің жұмысын және өзара 
тиімді ісқимылдарын ұйымдастырады, әлеу
меттік және нарықтық басымдықтарды ескере 
отырып, олардың қызметін жаңалықтар мен 
нарықтық жағдайдағы өзгерістерге жылдам 
ден қоятын, тауарлар мен қызметтерді икемді 
жә не ұтқыр өндіруді дамыту мен жетілдіруге 
ба ғыт тайды. Ұйым жұмысының тиімділігін 
арттыруды, өнімдер мен қызметтер сатылымын 
және пайданы ұлғайтуды, өндірілетін өнім нің 
(қыз меттердің) сапасын және бәсеке қабілет
тілігін, отандық және шетелдік нарықтарды 
жау лап алу мақсатында олардың мемлекеттік 
және жоғары дамыған елдердің, озық компа
ния лардың стандарттарына сай келуін қамта
масыз етеді. Ұйымның мемлекеттік бюджет, 
жинақтаушы зейнетақы қорлары және сақтан
дыру қорлары, өнім жеткізушілер, тапсырыс 
бе рушілер және банк мекемелерін қоса алғанда, 
кредиторлар алдындағы міндеттемелерінің, 
сон дайақ шаруа шылық және еңбек шарт
тарының (келісімшарттардың) және инди
кативті жоспар мен биз несжоспарлардағы 
көрсеткіштердің орын далуын қамтамасыз етеді. 
Өнімнің (қызметтердің) техникалық деңгейін 
және сапасын, өнді ріс қарқындылығын, еңбек 
өнімділігін, эконо ми калық тиімділігін арттыру, 
өндірістік резервтерді тиімді пайдалану 
және ресурстардың барлық түрлерін үнемді 
жұмсау мақсатында жаңа тех никаны және 
жаңа технологияны, басқару мен еңбекті 
ұйым дастырудың прогрессивтік нысан да
рын, материалдық, қаржылық және еңбек 

шығындарының ғылыми негізделген нор ма
тив терін кеңінен пайдалану, нарықтық ко
нъюнк тураны және озық тәжірибені (отандық 
және шетелдік) зерделеу негізінде өндірістік
шаруашылық қызметті ұйымдастырады. Кә
сіпорынды білікті кадрлармен қамтамасыз 
ету, олардың кәсіби білімдері мен тәжірибесін 
тиім ді пайдалану мен дамыту, адам өмірі мен 
ден саулығы үшін қауіпсіз және қолайлы еңбек 
жағдайларын жасау, қоршаған ортаны қорғау 
жөніндегі заңнаманың талаптарын сақтау, 
ұжымда қолайлы психологиялық жағдай қа
лып тастыру бойынша шаралар қабылдайды. 
Бас қарудың экономикалық және әкімшілік 
әдіс терінің үйлесуін, өндірістік және өзге мәсе
лелерді талқылау мен шешуді, өндірістің тиім
ділігін арттыруды материалдық және моральдық 
көтермелеуді қамтамасыз етеді. Әлеуметтік 
әріптестік қағидаттары негізінде ұжымдық 
шарттарды әзірлеу, жасау және орындау, 
еңбек және өндірістік тәртіптің сақталуын қам
тамасыз етеді, кәсіпорын жұмысшылары мен 
қыз меткерлерінің еңбек ынталылығын, бас та
масын және белсенділігін дамытуға ықпал етеді. 
Кәсіпорынның қаржылықэконо микалық және 
өндірістікшаруашылық қызметіне қатысты 
мәселелерді оған заңнама бойынша берілген 
құ қықтар шегінде шешеді, басқа лауазымды 
тұлғаларға – директорлардың орынбасарларына, 
кәсіпорынның өндірістік бірліктері мен фи
лиал дарының, сондайақ функционалдық және 
өндірістік бөлімшелерінің басшыларына қыз
меттің жекелеген бағыттарын жүргізуді тапсы
рады. Кәсіпорынның шаруашылық қызметінде 
және оның шаруашылықэкономикалық байла
ныс тарды жүзеге асыруында заңдылықтың 
сақ талуын, нарық жағдайында қаржылық бас
қару мен жұмыс істеуге арналған құқықтық 
құралдардың пайдаланылуын қамтамасыз етеді, 
шарттық және қаржылық тәртіптерді нығайту, 
әлеуметтікеңбек қатынастарын реттеу, бизнесті 
(кәсіпкерлік қызметке) қолдау көрсету мен 
ауқымын кеңейту мақсатында кәсіпорынның 
инвестициялық тартымдылығын қамтамасыз 
ете ді. Сотта, төрелік сотта мемлекеттік билік 
және басқару органдарында кәсіпорынның мү
лік тік және басқа да мүддесін қорғайды және 
оның атынан өкілдік етеді.

Үміткерлерге қойылатын негізгі талап-
тар: 

Техникалық ғылымдар және технологиялар 
мамандығы бойынша жоғары білім және тиісті 
ұйым бейінінде басшы лауазымында жұмыс 
стажы кемінде 5 жыл болуы тиіс. 

«Іскер әкімшілік магистрі» ғылыми дәрежесі 
немесе басқару (менеджмент) саласында қосым
ша білімінің болғаны дұрыс.

Конкурс «Мемлекеттік кәсіпорынның бас
шы сын тағайындау және аттестаттау, сондай
ақ оның кандидатурасын келісу қағидаларын 
бе кіту туралы» Қазақстан Республикасы 
Ұлттық экономика министрінің 2015 жылғы 2 
ақпандағы №70 бұйрығына сәйкес өткізіледі.

Конкурсқа қатысуға үміткер тұлға конкурс 
өткізу туралы хабарландыруда көрсетілген мер
зімде мынадай құжаттарды ұсынады:

1) конкурсқа қатысу туралы өтініш;
2) мемлекеттік және орыс тілдерінде тү

йіндеме;
3) еркін нысанда жазылған өмірбаян;
4) білімі туралы құжаттардың көшірмелері;
5) еңбек кітапшасының (ол болған кезде) 

немесе еңбек шартының көшірмесі не соңғы 
жұмыс орнынан жұмысқа қабылданғаны және 
еңбек шартының тоқтатылғаны туралы бұйрық
тардың көшірмелері;

6) «Денсаулық сақтау ұйымдарының бас
тапқы медициналық құжаттама нысандарын 
бекіту туралы» Қазақстан Республикасы Ден сау
лық сақтау министрі міндетін атқарушысының 
2010 жылғы 23 қарашадағы №907 бұйрығымен 
(Нормативтік құқықтық актілерді мемлекеттік 
тіркеу тізілімінде №6697 болып тіркелді) бе
кітілген нысан бойынша денсаулық жағдайы 
туралы анықтама.

Конкурсқа қатысушы өзінің біліміне, жұ
мыс өтіліне, кәсіби даярлық деңгейіне қа тыс
ты қосымша ақпаратты (біліктілігін арт тыру, 
ғылыми дәрежелер мен атақтар беру, ғы лыми 
жарияланымдар туралы құжаттардың көшір ме
лері, сондайақ бұрынғы жұмыс орнының бас
шылығынан ұсынымдар және т.с.) бере алады.

Құжаттар конкурс өткiзу туралы хабар
лан дыру соңғы жарияланған күнінен бастап 
күн тізбелік он бес күн ішінде «Қызылорда 
об  лысының энергетика және тұрғын үйком
му  налдық шаруашылық басқармасы» ком му
налдық мемлекеттік мекемесінде, Қызылорда 
қаласы, Бейбарыс Сұлтан көшесі, құрылыс 
1, «Облыстық мекемелер үйі» ғимаратының 
4қабаты №404 бөлме мекенжайда 
қабылданады. Анық тама үшін телефондары: 8 
(7242) 605394, электронды мекенжайы m.alie
va@korda.gov.kz.

Конкурс өткізу орны: Қызылорда қаласы, 
Бейбарыс Cұлтан көшесі, құрылыс 1, «Об
лыстық мекемелер үйі» ғимаратының 4қабаты 
№ 407 бөлме.

Барлық құжаттар болған жағдайда, сондай
ақ тұлға барлық талаптарға сәйкес келген 
кезде Комиссия құжаттар қабылдау аяқталған 
күннен бастап бес жұмыс күні ішінде құжаттар 
тапсырған тұлғаны конкурсқа қатысуға жіберу 
туралы шешім қабылдайды. Конкурсқа қатысуға 
жіберілген тұлғалардың тізімі Комиссия хат
тамасымен бекітіледі.

Конкурсқа қатысуға жіберілген тұлғалардың 
тізімі бекітілгеннен кейін Комиссия конкурсқа 
қатысушылар ұсынған құжаттарды зерделейді 
және күнтізбелік он күн ішінде конкурсқа 
қатысушылармен әңгімелесу өткізеді.

Азаматтар конкурсқа қатысу шығындарын 
(әңгімелесу өтетiн жерге келу және қайту, 
тұ ратын жер жалдау, байланыс қызметiнiң 
барлық түрлерiн пайдалану) өздерiнiң жеке 
қаражаттары есебiнен жүргiзедi.

«Қызылорда облысының энергетика 
және тұрғын үй-коммуналдық 

шаруашылық басқармасы» мемлекеттік 
мекемесінің конкурстық комиссиясы

Хабарландыру

“ПетроҚазақстан Құмкөл 
Ре  сорсиз” АҚ 2022 жылғы 10 
мау сымда “Жол берілетін шыға
рындылар нормативтерінің 
(ДДВ) жобасы”, “Қалдықтарды 
бас  қару бағдарламасы” жоба
ла ры бойынша ашық жина лыс 
түрінде қоғамдық тыңдау лар 
өткізуді жоспарлап отыр; Таби
ғатты қорғау ісшарала рының 
жос пары (ППМ), өндіріс тік эко
логиялық бақылау бағдарла ма
сы (ӨЭК), сондайақ “Құмкөл 
кен орнында мұнай мен газ жи
нау жүйесін жаңғырту” ks2057 
жұмыс жобасына “Қор ша ған 
ор  таны қорғау” бөлі мі, “Құм
көл кен орнында №133, 333, 
1020, 2106, 2107, 2108, 3019, 
4020 ұң ғымаларға кірме авто 
жол дар” жобасына “Қор шаған 
ор  таны қорғау” бөлімі Құм
көл кен орнының оңтүстікшы
ғыс бө лігінде” KS1957/03
EXN000001, “Қоршаған ор таны 
қор  ғау” бөлімі “Құмкөл кен ор
нында, №4886 келісім шарт тық 
ау мақта жобалық терең дігі 1750 
м(±250) пайдалану ұңғы маларын 
салуға арналған топтық тех ни
калық жоба” жұмыс жобасына, 
“Құмкөл кен орнында мұнай және 
газ жинау жүйесін жаңғырту” 
скринингіне (14.12.2021 ж. №KZ
30VWF00055102 қорытын ды), 
“Құмкөл кен орнында мұ най 
жә не газ жинау жүйесін жаң
ғырту” 14.02.2022 ж. “Құм  көл
дің оңтүстікшығыс бөлігін  дегі 
ЧРП ғимаратын (жиі лікрет
те   летін жетек) қайта жаңарту” 
жұ  мыс жобасына №KZ
23VWF00059011), “Құмкөлдің 
оң  түс тікшығыс бөлігі кен ор
нын  дағы су айдау жүйесі” жұ
мыс жобасына “Қоршаған орта
ны қорғау” бөлімі. “Оңтүстік 
Құм  көл кен орнының ОӘБ база
сында пре курсорлар мен уларды 
сақтауға арналған қойма ларды 
рекон струкциялау” жұмыс жо
басына ЖӨӨ, 6” 5032 және 5035 
ұңғымаларға айдау кол лекторы 
және айдау же лілері”, “қоршаған 
ортаны қорғау” бөлімін, “Құмкөл 
кен ор нында №68 өндіру ұңғы
масын жайластыру” жұмыс жо
басына “Қоршаған ортаны қорғау” 
бөлімін салу Оңтүстік” Бөлімі, 
“Қор шаған ортаны қорғау” бөлімі 
“Құмкөлдің оңтүстікшығыс бө
лігі кен орнының ПШОға 50м3 
екі сепараторды орнату” жұмыс 
жобасына.

Қоғамдық тыңдауларды ашық 

жиналыс түрінде өткізу келесі 
мекенжайда өтеді: Қызылорда 
қаласы, Қорқыт Ата атындағы ҚУ 
№5 оқу ғимараты, мәжіліс залы 
2қабатта. Уақыты: 11:00 сағат.  

Төтенше жағдай және (немесе) 
шектеу ісшаралары, оның ішінде 
карантин, әлеуметтік, табиғи 
жә не техногендік сипаттағы тө
тен ше жағдайлар енгізілген 
жағ дайда, қоғамдық тыңдаулар 
ке ле сі сілтеме бойынша онлайн
ре жимде өткізіледі: 

h t tps : / /us04web .zoom.us /
j/5280664063?pwd=QjROTVBaL
0Z3bkRmOEVySXY3Yk90Zz09

Конференция идентифи като
ры: 528 066 4063

Кіру коды: 1234
Межеленген қызмет бастама

шы сының деректемелері және 
байланыс деректері: Мекенжайы: 
Қызылорда қаласы, Қазыбек би 
көшесі, 13, “ПетроҚазақстан 
Құм көл Ресорсиз” АҚ; БСН 
940540000210, тел.: 8 (7242) 29
9572.

Ескертулер мен ұсыныстар 
қабылданатын Тапсырыс беруші
нің интернетресурсының немесе 
электрондық поштасының мекен
жайы: Askar.kozhakhmetov@
petrokazakhstan.com

Құжаттаманы жасаушылар: 
“TITECO” ЖШС, info@titeco.

kz, НұрСұлтан қ., Сығанақ ксі 
29, 3 қабат, каб. 333, тел. / факс: 8 
(7172) 677211.

“ПҚҚР”АҚ жобалау тобы
“КазНефтеПроект” ЖШС, 

Аты  рау облысы, Атырау қаласы, 
Азат тық даңғылы 101а, тел.: 
8(7122) 755777. 

Жобалық құжаттама пакеті
мен бірыңғай экологиялық пор
талда танысуға болады: https://
ecoportal.kz/Public/PubHearings/
ShowDetails/5511#tabPubHearing

Жобаларға қатысты қосымша 
ақпаратты электрондық пошта 
арқылы алуға болады: Askar.
kozhakhmetov@petrokazakhstan.
com, тел.: 8 (7242) 299572.

Барлық ескертулер және/не
месе ұсыныстар қоғамдық тың
дау лар өткізілетін күнге дейін 
3 жұмыс күнінен кешіктірмей 
бірыңғай экологиялық порталда, 
сондайақ “Қызылорда облысы
ның Табиғи ресурстар және 
та биғат пайдалануды реттеу 
бас қармасы” ММде, элде қабыл
данады. Мекенжайы Prd@korda.
gov.kz, тел.: 8 (7242) 605362.

Облыстық маңызы бар автомобиль 
жолдарының тізбелерін бекіту туралы
«Автомобиль жолдары туралы» Қазақстан Республикасы Заңының 3бабының 

7тармағына сәйкес Қызылорда облысының әкімдігі ҚАУЛЫ ЕТЕДІ:
1. Қоса беріліп отырған облыстық маңызы бар автомобиль жолдарының тізбелері 

бекітілсін.
2. «Қызылорда облысының жолаушылар көлігі және автомобиль жолдары басқармасы» 

мемлекеттік мекемесі осы қаулыны заңнамада белгіленген тәртіппен Қазақстан 
Республикасының Әділет министрлігінде мемлекеттік тіркеуді қамтамасыз етсін.

3. Осы қаулының орындалуын бақылау Қызылорда облысы әкімінің орынбасары 
М.Ж.Жайымбетовке жүктелсін.

4. Осы қаулы оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

Қызылорда облысының әкімі                                          Н.Нәлібаев

«КЕЛІСІЛДІ»
Қазақстан Республикасы 
Индустрия және инфрақұрылымдық
даму министрлігі

Қызылорда облысы әкімдігінің
2022 жылғы «__» ______ №___ қаулысымен бекітілген

Облыстық маңызы бар автомобиль жолдарының тізбелері
№ Жолдардың атауы Ұзындығы, км

Арал ауданы
1 СамараШымкентҚамыстыбасАманөткелБөген (068 км) 68

Қармақшы ауданы
2 ЖалағашЖосалы (032 км) 32

Жалағаш ауданы
3 ЖалағашЖосалы (3274 км) 42
4 ҚызылордаЖалағаш (090,71 км) 29,07

Сырдария ауданы
5 СамараШымкентТереңөзек (014,06 км) 14,06
6 ҚызылордаАйдарлыТартоғай  (050,5 км) 50,5
7 ҚызылордаЖалағаш (090,71 км) 46,37

Шиелі ауданы
8 СамараШымкентШиеліЖемісжидек (023,82 км) 23,82
9 ШиеліҚарғалыБайкенжеЖаңақорған (040,8 км) 40,8
10 СамараШымкентТартоғай (07,34 км) 7,34
11 АйдарлыБотабайТартоғай (028,5 км) 28,5
12 СамараШымкентЖаңақорғанТүгіскенКелінтөбе (076 км) 76
13 ШиеліҚарғалыБайкенжеЖаңақорған (40,876 км) 35,2
14 КелінтөбеҚандөз (027 км) 27
15 ҚандөзКөктөбе (019,7 км) 19,7

Қызылорда қаласы
16 ҚызылордаЖалағаш (090,71 км) 15,27

Хабарландыру

Жәннат болсын мәңгілік мекеніңіз
Әулетіміздің ақылшысына 

айналған ақ жаулықты қазы
намыз, отбасымыздың 
қамқоры болған аяулы ана, 
асыл жар Ашабайқызы Пан
зат осы дан қырық күн бұрын 
сек сен жасқа қараған шағында 
өмір ден озған еді.  Қашанда 
кеңпейіл мінезімен көптің 
көңілінен орын алған ардақты 
жанның бұл күнде орны 
ойсырап қалды. Өмірден 
көргені мен түйгені мол абзал 
жан әкеміз Нұрлыбекпен бір 
шаңырақ астында 60 жылдан 
аса мағыналы ғұмыр кешіп, 
біздерді әрқашан түзу жолға 

салып, ұдайы ақылкеңесін айтып отыратын. Дүниеге 6 ұл, 
4 қыз әкеліп, жоғары оқу орнында оқытып, ұлдарын ұяға, 
қыздарын қияға қондырып, немерешөбере сүйді. Анамыздың 
фәниден өткенін еске алып, құран бағыштап отырмыз. Бекзат 
болмысымен жадымызға ұялаған жарқын бейнесі  жүрегімізде 
мәңгі сақталып қала бермек. 

Елге аян асқақ тұлға екеніңіз,
 Белгілі сізді аңсап өтеріміз.
 Алла өзі жарылқап, Ана сізді,
 Жәннат болсын мәңгілік мекеніңіз.
 Ана жұмақ болсын мәңгі тұрағыңыз,
 Артыңдағы сөнбесін шырағыңыз.
 Сол жұмақта мәңгілік серік болсын,
 Бағыштаған өзіңізге Құранымыз, – дей отырып, анамыз 

Панзаттың қырқы осы жылдың 14 мамыр күні сағат 11.00де 
Қызылорда қаласы, Абдрахманов көшесі №97 үйде берілетінін 
барлық тілеулес жандарға хабарлай отырып, қасиетті құран 
ішінде болуға шақырамыз.

Еске алушылар: Теңізбаевтар әулеті

Жасынан оқысам, біл
сем, үй  рен сем деген тала
бы таудай Әб діраш аға 1936 
жылы орта мек тепті бітірген 
соң қаржы қыз меткерлерін 
 дайындайтын курс қа оқуға 
түседі. Оны бітір геннен кейін 
«Жаңа тілек» кеңшарында 
есепші болып жұмыс істейді, 
одан кейін Қармақшы ау дандық 
мемлекеттік бан кінде қызмет 
етеді. Ұлы Отан соғысының ба
сталуы талапты жастың еңбекке 
араласқан бақытты күндеріне 
кедергі келтірді. 

1939 жылдың қаңтар айын
да Қызыл Армия қатарына 
ша қырылып, Прибалтика май
да ны ның 14артиллериягвар
диялық пол кінде қатардағы 
жауынгер болады. Бөлімше 
командирі, бас қару взводының 
коман дирі және №14 «Қызыл 
Ту» орденді Ленинград артил
лериялықгвар диялық пол
кінің дивизион старшинасына 
бекітіледі. 

Ұлы Отан соғысының 
алғаш қы күндерінен Жеңіс 
күніне дейін Ленинград және 
Прибалтика май дан дарындағы 
ұрыс тарға қатысады, ұрыс 
барысында төрт рет жарақат 
алған. 

Екі мәрте «Ерлігі үшін» 
медалімен, «За оборону Ленин
града», «За победу над Герма
нией», 1 және 2дәрежедегі 
«Отан соғысы» ордендері, 12 
әртүрлі мадақтаумен, мере келік 
медальдармен және Ленин
град әскери округінің әскери 
қолбасшысы, Совет Одағының 
Маршалы Го во ровтың грамота
сымен мара патталған.

Осы ретте елге оралмаған 
қыр шын боздақтардың бірі, со
ғыста хабарсыз кеткен  Ә.Іс кен
діровтің туған бауыры Ибрагим 
Іскендіров туралы да қысқаша 
айта кету жөн болар.

Жұбайы Іскендірдің қудала
нып, жазықсыз жала жабылып, 
репрессия құр банына айнал
ға нына қара мастан, Айбарша 
ана балаларын отансүйгіштікке 
тәрбиелеп, елі мен жұртына 
адал қызмет етуге баулып, ұл
дарын соғысқа аттан дырған. 
Арада жылдар өткен соң, 

әділдік пен шындық түбі 
жеңіске же тіп, Іскендір толық 
ақталып, жа зықсыз екені жария 
болды. 

Ибрагим 1942 жылы соғыс
қа аттанып, өзінің білімі, қыра
ғылығы, жауап кершілі гімен 
көз ге түсіп, аз уақыт өтпей 
сержант атанып, бөлімше 
командирі болады. Тәлімді 
тәрбие алған, елін сүйген аза
мат 1943 жылы хабарошар
сыз кетті. Айбарша ана ұлын 
күтумен, іздеумен асыл арма
нына жете алмай өмірден озды.

Арада 70 жыл уақыт өткен 
соң obd.memorial деп аталатын 
Ресейдің соғыс боздақтарын 
із деу сайты арқылы Ибрагим 
Іс кендіровтің дерегі табы лып, 
Украинаның Полтава облы сы
ның Зеньков қаласында жер
ленгені белгілі болды. Осы 
ха барды ести сала ұрпақтары 
Украинаға аттанып, батыр әке
лерінің бейітіне барып тағзым 
етіп, құран бағыштап, рухы
на бас иіп қайтты. Осылайша, 
Әбдіраш әкеміз бен Айбарша 
анамыздың асыл арманы орын
далды.

Әбдірәш Іскендіровке қайта 
оралсақ, ол 1946 жылдың та
мыз айында Совет Армиясы 
қа тарынан қайтарылып, елге 
келген соң Қармақшы аудандық 
тұтынушылар одағы сельпосын
да есепші болып жұмыс істеді. 
Жданов атындағы колхоздың 
председателі, Қармақшы, Сыр
да рия, Арал аудандық тұтыну
шылар одағының басқарма 
төр ағасы, «Аралсульфат» ОРС
ның бастығы қызметтерін абы
роймен атқарды. 1964 жылы 
Қызылорда қала лық өнеркәсіп 
тауарлар саудасы мекемесінің 
дирек тор лығына таға
йындалады. Сол жылы Мәскеу 
қала сындағы Бү кілодақтық Со
веттік сауда институтын бітірді. 

Ал 1968 жылы облыс тық 
партия комитеті бюро сы ның 
шешімімен об лыс тық тұты ну
шылар одағының басқарма тө
раға лығына сайланып, үздіксіз 
16 жыл қызмет атқарады. 

Қызметінде жоғары ұйым
дас  тыру шылық қабі летін, өз 
са ласының үздік кәсіби ма

маны екенін көрсете білді. 
Оның басшылығымен мекеме 
қыз мет керлері облыс тұрғын
дарына сау да қызметін көр
сетуде жоғары нәти желерге 
қол жеткізді. Алыс жайы
лымдардағы малшыларға дейін 
сапалы қызмет көрсетілді.

Облыс кооперативтік құры
лым дарын мате риал дықтех ни
калық қам тама сыз етуге, сауда 
кешен де рі құрылысының дам  
уына үлкен көңіл бөлді және 
оған көп тер төгіп, күш жұм
сады. Оның жетекшілік жаса
уымен облыстың бар лық аудан
дарында ірі сауда орталықтары 
– «Универмагтар» салынды. 

Қызылорда қаласында 
сату шылар мен аспаздар да
йын  дайтын үшқабатты сауда 
кооперативі техникумы ғи  ма
раты және оның бесқабатты жа 
тақханасы бой көтерді. Бұл тех 
никум Сыр жастарына сапалы 
білім мен саналы тәрбие береді.

Сол жылдары сауда саласы
ның базасы мен мәдениеті өзге 
өңірлерден оқ бойы озып, ре
спублика бойынша алдыңғы 
орынға шықты. Қызылорда 
қаласы Сырдария өзені бойы
нан салдырған «Ауыл» мейрам
ханасы – келелі кеңес өтіп, та
рихи шешім қа былданған жер. 

Салаға өз бастамасымен 
қос қан тың жаңалығы – сау
даның озат әдістерін өмірде 
қол данысқа ендіру, яғни, сатып 
алу шының өзінеөзі қызмет 
ету әдісі. Осы әдіс нәтижесінде 
тұтынушылар қатары күрт өсіп, 
аймақтағы 700ге жуық дүкен 
қызметі халық сұранысын то
лық қанағаттандырды. Тағы бір 
ендірген маңызды жаңа лығы 
– өндіріс, ауыл шаруашылығы 
өнімдерін дайындау, өңдеу жә
не сатуды жанжақты, ұтым
ды ұйымдастыруы болды. Қы
зылорда қаласында ғана емес, 
барлық аудан орталық та рында 
наубайхана, кондитер, сусын 
цехтары салынып, жұмыс жүр
гізе бастады. Сонымен қатар, 
консерві жасау, қауын нан қақ 
тілу, құрт қайнату, құртірімшік 
жасау цехтары да барлық елді 
мекендерде ашылып жұмыс жа
сады. 

Осының нәтижесінде сауда 
саласының табысы күрт өсіп, 
1983 жылы облыстық тұты ну
шылар одағына Бүкілодақтық 
ауыспалы «Қызыл Ту» бе
рілді. Облыстық тұ тыну  шылар 
одағының жұмыс тәжірибесін 
өзге аймақ тарға насихаттау 
үшін республикалық семи нар
ке ңестер жиіжиі өткі зіліп, ме
кеме тәжірибесі Қазақ с танның 
барлық облыстарына таратыл
ды.

Ізгілікті істерінің және бір 
қыры – кадр саясаты. Ол сау
да саласының кадрларына зор 
көңіл бөліп, оларды білімді де 
білікті жастардан жасақтады. 
Ол кісінің табиғатына тамыр
таныстықпен, туысқандық жол
мен жұмысқа қабылдау жат 
нәрсе еді.

Ә.Іскендіровтен дәріс пен 
тәлімтәрбие алған ізба сарлары 
Ж.Сар ба лақов, Т.Боқаев, Т.Жү  
сіп ов, К.Тәж мағанбетов, О.Әлі  
баев, С.Наға шы баев, Б.Асанов, 
С.Мығым бае ва облыстық тұ
тыну коо перациясының бас
шылық жүйесінде ұзақ жыл дар 
жемісті еңбек етті. Ол зейнет
ке шыққан соң да 1989 жылға 
дейін облыстық тұтынушылар 
одағында қызметте болды.

Тұтынушылар коопе
рациясын дамытудағы та
быстары,  қол жеткізген 
жоғары көрсеткіштері, сала
ны дамытудағы сіңірген жеке 
үлесі үшін Қазақ ССР Жоғары 
Кеңесі Президиумының Құрмет 
грамотасымен, «Ең бек Қызыл 
Ту» орденімен ма ра патталған. 
Сол уақытта сауда саласында 
мұндай марапатқа Ә.Іскендіров 
алғашқы  болып қол жеткізген 
еді.

Ол бірнеше рет Қазақстан 
компартиясы облыстық және 
аудандық комитет мүшесі, об
лыстық және аудандық кеңес 
депутаты болып сайланды. 

Әбдіраш Іскендірұлы 2001 
жылы 82 жасында дүниеден 
озды. Ұлағатты ұяда тәрбие
ле ніп, жоғары білім алған ұр
пақтары елге қалтқысыз қызмет 
етіп, әке салған ізгі жолды жал
ғастырып келеді.

Елдің еңбекпен көр кейе
тінін ескерсек, ең бек адамының 
қоғамда қа шанда орны ерекше, 
абыройы биік. Халық еңбекке 
бейім болса, ел ырысқа кенеліп, 
өзгелермен тере зесі теңеліп, 
бақуатты, бәсе кеге қабілетті 
мем лекет болып нығаяды. Қай 
кез де де адамды адам ететін 
адал еңбектің құндылығы 
жоғал майды.

Елі үшін қалтқысыз қыз
мет етіп, кемел келе шектің 
ір гетасын қалаған, кейінгі ұр
паққа өшпес із, тағылымды жол 
көрсеткен, халықтың шек сіз 
ықы  ласына бөленген Әб діраш 
Іскендіровтей батыр да ең
бекқор ағалар есімі  әр уақытта 
да ел жадында мәңгі жаңғыра 
бермек.

Д.АЙБОЛАТҰЛЫ

Ұзақ жылдар бойы облыста сауда саласын 
басқарған Сыр елінің біртуар азаматы Әбдіраш 
Іскендіров оның дамуы мен өркен деуіне өлшеусіз үлесін 
қосып, ерен еңбегін сіңірген. Ол 1919 жылы Қармақшы 
ауданы Көктөбе қыстағында дүниеге келген. Сыр 
өңіріне белгілі ұстаз, мыңдаған шәкірт дайындаған, 
халықтың діни сауатын ашып, мешіт ұстаған Қожабай 
ахунның тікелей ұрпағы, немересі. Өз әкесі Іскендір 
Қожабайұлы да дінді насихаттап, медресе, мешіт 
ұстаған, өте сауатты кісі болған, 1937 жылғы репрессия 
кезінде тұтқындалып,  «Карлагта» қаза тапқан.

Ерлігімен де, 
еңбегімен де ерен

b

Жетпісбай Бекқұлиев 1914 
жылы қазіргі Сырдария ауданын-
да дүниеге келген. 1941 жылы өз 
еркімен соғысқа аттанды. 1941-
1945 жылдар аралығында атқыштар 
полкінің жауынгері болып, неміс 
басқыншыларына қарсы шайқастарға 
қатысады. 1945 жылы елге аман ора-
лып, соғыстан кейінгі тұралап қалған 
тіршілікке, социалистік қоғамды 
нығайтуға саналы ғұмырын сарп 

еткен. Тереңөзектің темір жолында 
өмірінің соңына дейін жұмыс істеп, 
еңбек майданында да терін төгеді.

Минруй әжем 1923 жылы Қазан 
қаласында дүниеге келген. Енді ғана 
оңы мен солын танып, бой жетіп, 
бұлаң қағып келе жатқан  кезде ел 
басына күн туды. 1941 жылы небәрі 
18 жасында соғысқа алынды. Кеңес 
әскерінің қатарын толықтырған ер-
лермен иық тірескен бойжеткен алда 
төрт жыл қыр ғын күтіп тұр ғанын 
сез ді ме екен? Гос питальда жұмыс 
істеп, орта медициналық персонал 
құра  мында болды. Жауынгерлер 
өміріне араша түсті. 

Майданда махаббатқа орын 
болды ма? Әрине, болды! 
Өздерін емдеп жазған медбике-
лерге ғашық болған солдаттар 
жайлы кітаптар да аз емес, кино-
лардан көріп те жүрміз. Сондай 
тағдырды басынан өткергендер 
– біздің үйдің фотоальбомының 
басты кейіпкерлері. 1945 
жылы оң қолынан жарақат 
алған атам госпитальға түседі. 
Жаратқан шебер ғой, ерлерді 
аялы алақансыз қалдырмады. 
Атам мен әжемнің таныстығы 
осы жерде басталды. Соғыс 
аяқталған соң, қазақ жігіті 

мен татар қызының арасындағы 
қимастық сезім үлкен махаббатқа 
ұласады. Қазақ жеріне Жеңіс ту-
ымен бірге оралып, отау құрады. 
Әжеміз 7 құрсақ көтерді. Бүгінде 
әулетіміз бір қауым ел. Олар 
соғыстағы ерлігі үшін бірнеше ор-
ден-медальдармен марапатталған. 
Фотосуреттері ерліктің символын-
дай облыстық тарихи-өлкетану му-
зейінің ІІ дүниежүзілік соғыс залы 
экспозициясында орналасып, жас-
тарды отансүйгіштікке тәрбиелеп 
тұрғандай.

Әйгерім БЕКҚҰЛИЕВА

Екінші дүниежүзілік соғыс 
жеңіспен аяқталғаннан кейін 
Кеңес үкіметі соғыстың ащы 
сабақтарын қайталамау үшін 
Балтық жаға лауындағы шағын 
респуб ликалардың орман арасын
дағы сүйем жеріне Кеңестің 
қуатты, айбынды қаруларын 
шоғыр ландырды. 

Негізгі күштер Литва Респуб ли-
касының Каунас-Клайпеда тас жолы 
бойындағы орман арасында әскери база-
ларда көптеп орналасқан еді. 

Оңтүстік облыстардан әскерге ша-
қырылған бір состав жігіттердің ішінде 
отызыншы командаға 60 жігіт Мәскеу 
әскери гарнизонында қайта жасақталып, 
Каунас қаласынан отыз шақырым 
жердегі Клайпеда тас жо лының бо-
йын дағы әскери жабық қала шық Кар-
меловаға келіп түстік. Осы жерде 
менің стратегиялық мақсаттағы ракета 
құрамасында әскери қызметім басталды.

Әскери қызметтегі еңбегім баға-
ланып, мені партия қатарына канди-
дат тыққа қабылдап, бөлім командирі 
ата-анама «Алғыс хат» жолдап, елге 
демалып қайтуға он күн демалыс бер-
ген болатын. Сол жылдың тамыз айын-
да елге келсем, өнерсүйер қауымды 
былай қойғанда, бүкіл елдің аузында 
Шәмші Қалдаяқовтың «Ақмаңдайлым» 
әні шырқалуда екен. Тез үйреніп, Сыр 
бойының төрт-бес қауынымен қоса Лит-
ва жеріне сол әнді ала кеттім. Туған жер-
ден алыста жүрген қазақ жігіттері дема-
лыс күні орманға жиналып, елден келген 
дәмнен ауыз тиіп, кешке дейін өлеңді 
жаттап, нақышына келтіріп, әліміз кел-
генше айтып, мауқымызды басқан едік.

Көп кешікпей бұл ән гарнизон-
нан тысқары қазақ жігіттері әскери 
қызмет атқаратын Шауляй, Укмер-
ге, Ионнава қалаларынан басқа, тіпті 
Балтық жағалауындағы жігіттерге де 
жетті. Біздің бұл әнімізден хабардар 
болған бөлім командирі, «Ракеташы-
лар маршын» жазған сазгер, полков-
ник А.Горкин бізді жинап, баян мен 
сүйемелдетті. Арамыздағы әнші, 
шымкенттік Мұрат Ерметовке орында-
тып, бөлімнің ән-би ансамблінің репер-
туарына енгізген болатын. 

«Ақмаңдайлым» әні бұлбұл әнші 
Роза Бағланованың орындауында ән-
сү йер қауымның қошеметіне ие болып 
жүр екен. Бөлім командирі әнге риза 
болғаны сондай, қазақ жігіттерін жинап 
көркемөнерпаздар ансамбліне қатысып 
жүргендерге «Қазақтар жауын гер, та-
лантты халықсыңдар. Сіз дерде дарын-
ды әнші, өнер шеберлері, ұлы жазушы 
Мұхтар Әуезов бар» деп төбемізді көкке 
жеткізгендей болды. Биыл КСРО және 
Қазақстанның халық артисі,  Халық 
қаһарманы Роза Бағланованың туғанына 
100 жыл толып отыр. Осы бір тарихи 
жылда өзім куә болған жайды еске алу-
ды жөн көрдім.

Осылайша құдіретті ән Прибал-
тика әскери округтерінің гарнизонда-
рында шырқалып жүрді. Әлі есімде, 
сол жылдың күзінде соқырішек бо-
лып, Каунастағы әскери госпитальге 
түскенімде майдангер, әскери дәрі-
гер, соғыстан соң елге оралмай сол 
жақта қызметте қалған майор, қазақ, 
шымкенттік азамат (есімін ұмытып 
қалыппын) сол әнді жазып алып, ай-
тылуын үйренген еді. Роза апайдың 
әндерін және ол кісі туралы хабарларды 
көргенде, жастық шағымның қызықты 
кезеңдері еріксіз еске түседі. 

Рысбай КӘРІМОВ,
Қазақстан Журналистер 

одағының мүшесі,
Жалағаш ауданының 

Құрметті азаматы

Соғыста табысқан 
тағдырлар

Дәрігерге мың алғыс
«Денсаулық байлықтан қымбат» демекші, 

осы жылдың сәуір айында денсаулығым нашар-
лап қалалық аурухананың неврология-инсульт 
бөліміне түстім. Ауруханаға қабылданған сәттен 
бастап ақ халаттылардың мейірімді жүректері, 
дәрігерлердің өз қызметтеріне жауапкершілікпен 
қарап, әрбір емделушінің көңіліне жылулық 
ұялатып, үміт сыйлауы мен үшін қуантарлық 
жағдай болды.

Осы орайда бөлім меңгерушісі Руслан 
Төлебаев мырзаға, емдеуші дәрігер-невропатолог 
Лиза Жұманазарқызына, алтын қолды масса-
жист Сәнімкүл Айтөреева мен Әтіркүл Сейдах-
метова, аспазшы Нұржамал ханымдарға аналық 

алғысымды білдіремін. Сіздерді алдағы 
келе жатқан мерекелеріңізбен құт-

тықтай отырып, қызмет тері ңізде 
абыройлы болып, халық тың 

ыстық ықыласы мен батасы-
на бөлене бері ңіздер дегім 

келеді. 
Саракүл АХМЕТОВА, 

Қызылорда қаласы

Литвада 
шырқалған 
«Ақмаңдайлым»

Біздің үйде Жеңістің 
екі бірдей бейнесі 
бар! Атам Жетпісбай 
Бекқұлиев пен әжем 
Минруй Сейфоллақызы 
Бекқұлиева (Хуснудди
нова) соғыс даласында 
танысып, кейін елге ора
лып, шаңырақ көтерген. 
Соғыс – қасіретті ауыр 
жылдар ғана емес, ол – 
жүрегі махаббатқа толы 
жандардың жастық 
шағы. Сұрапыл шақта 
біреулер жақындарын жо
ғалтса, енді біреулер бірбірін 
тапты.

Облыс орталығындағы 
Т.Шевченко атындағы көшеге 
Кеңес Одағының Батыры Үрмәш 
Түктібаевтың есімі берілді. Іс
шараға ҚР Сенатының депутаты 
Мұрат Бақтиярұлы, қала 
әкімінің орынбасары Жанмұрат 
Сейілов, облыстық ардагерлер 
кеңесі төрағасының орынбасары 
Өмірбек Мөрәліұлы және 
батырдың бауырлары қатысты.

− Бұл шара еліміздің ең қасиетті 
де, қастерлі мерекелер − Қарулы 
Күштерінің құрылғанына 30 жыл ме-
рейтойымен, 9 мамыр − Ұлы Жеңіс 
күні қарсаңында ұйымдастырылуымен 
ерекшеленіп отыр. Бiз азаматтық арды 
ту етіп, өз өмiрiн құрбан еткен батыр 
бабаларымыздың алдында бас иемiз. 
Майдангердің құрметіне берілген көше 
− ынтымақты халқымыздың мерейін 
асқақтатар көрікті орындардың біріне 
айналсын, − деді қала әкімінің орынба-
сары Ж.Сейілов. 

Сондай-ақ, ҚР Сенатының депутаты 
Мұрат Бақтиярұлы мен облыстық арда-
герлер кеңесі төрағасының орынбасары 
Өмірбек Мөрәліұлы жауынгердің өмір 
жолы туралы айтты. 

Мұнан соң «Достық үйінде» «Ер 
есімі − ел есінде» атты облыстық 
танымдық конференция өтті. Жиын-
ды облыстық мәслихат хатшысы, тарих 
ғылымдарының кандидаты Наурызбай 
Байқадамов жүргізді.

− «Ерсіз − ел болмайды, елсіз 
− ер болмайды» дейді батыр баба-
мыз Бауыржан Момышұлы. Үрмәш 
Түктібаев соғыста өзінің қайсар лығы-
мен,  қайраттылығымен, ержүрек батыр-
лығымен дараланған. Кеңес Одағының 
Батырын еске алып, ұлықтау, жанкешті 
ерлігін кейінгі ұрпаққа жеткізіп отыру, 
сол арқылы отаншылдыққа тәрбиелеу − 
ортақ міндетіміз. Батыр рухын ұлықтап, 
жастар арасында патриоттық тәрбие 
қалыптастыруда бүгінгідей шаралардың 
тәуелсіздік үшін маңызы зор деп білеміз, 
− деді Н.Байқадамов.

Конференцияда  Қорқыт ата атындағы 
ҚМУ ғалымдары батырдың өмірі мен 
ерлігі туралы баяндама жасады. 

Жауынгер майдан даласында 
391-атқыш тар дивизиясында пулеметші, 
кейіннен пулемет бөлімшесінің коман-
дирі болған. Төрт рет жараланса да, 
қатарға қайта қосылып отырған. 1944 
жылы Латыш елінің Нирза қыстағының 
маңында 3 күнге созылған қанды шай-
қаста жауды ілгері жылжытпау үшін 
ерліктің орасан үлгісін көрсеткен. 
Қаламгер Әлмамбет Әлішовтің «Үрмәш 
Түктібаев» атты еңбегінде, «Қарша 
бораған оқ астында жүріп жаудың әлсіз 
шебін байқап қалған ол, өзінің орнын 
тез таңдап алды да, шабуыл жасаған 
фашистерге қол пулеметімен оқ жауды-
рады. Көптеген неміс фашистерін жер 
жастандырды. Күш тең емес еді. Шаб-
уыл жасаған жаудың саны көп болатын. 
Дәл осы мезетте Үрмәш жау оғының 
лаулаған отын кесіп өтіп, оқ жетер жер-
ге бекініп алып, шайқасты жалғастыра 
берді. Фашистер оны орап өтіп тірідей 
қолға түсірмекші болды. Мұны сез-
ген ол жауға қарсы оқты бората түсті. 
Оғы таусылған соң жаумен қолма-қол 
ұрысқа көшеді. Салмағы жарты пұттан 
асатын қол пулеметінің дүмбісімен 
жауға қарсы шығады. Осы шайқаста 
Үрмәш батыр жалғыз өзі жиырмадан 
астам фашисті жер жастандырады. 
Ажалдың таянғанын сезсе де жау алдын-
да  бас имеді. Бірақ бекінген жерін жауға 
бермеді. Үрмәш асқан ерлік жасап қаза 
тапты. Оның денесі Латыш елінің Нир-
за қыстағындағы бауырластар зиратына 
жерленген» деп жазды.

Айта кету керек, жауынгер ерлігін 
ұлықтау шаралары 7-8 мамыр күндері 
грек-рим күресінен жасөспірімдер ара-
сындағы республикалық турнирмен 
жалғаспақ. Халқымыздың қаһарман ба-
тыры Үрмәш Түктібаевтың өнегелі өмірі 
мен ерен ерлігі ұрпақтан-ұрпаққа осы-
лайша үлгі болып қала бермек.

Батыр рухы 
ұлықталды

Гүлбану МАҚАЖАН,

1941 жылы Кавказ май данының 
152-танктер  ұш қыр-артиллерия пол    -
кіне көздеуші-атқыш бо лып қа был  -
данып, қан майданда Дондағы Рост-
ов, Таганрог, Одесса, Прага, Кавказ, 
Бе лоруссиядағы Брест, Румы ния-
ның Яссы, Венгрияның Хвайстос-
пол, Хайдусобосло қала ларын жа-
удан азат етуде ерлік пен аянбай 
шайқасып, қаһар мандық көрсеткен. 
Жеңісті Венгрияда қарсы алған. 

Аталған шайқастарда көрсеткен 
ерен ерлігі үшін ІІ-ІІІ дәрежелі 
«Даңқ», екі рет «Қызыл Жұл дыз», I-ІІ 
дәрежелі «Отан соғысы» ордендерін 
алған.

152-танктер артиллерия пол-
кінің ко мандирі, подполковник Кос-
телеев алапат шайқаста көрсеткен 

қаһармандығы үшін 
Ш.Бисембаевтың І 
дә  ре желі «Даңқ» ор-
де  ніне ресми түрде 
ұсы  ныл ғанын жа рия-
лай ды. Шайқаста жа -
ра  ланып, госпитальға 
жат      қызылады. Госпита-
ль дан соң полкіне орал-
ғанда басқа өл кеге ауы-
сып ке туіне байланысты 
өзі не тиесілі І дәрежелі 
«Даңқ» ор денін алып 
үлгер мейді.

Шәмша  Бисембаев 
1945 жылғы 24 мау-
сымда Мәскеудегі Же-
ңіс парадына қатысқан. Атамның 
Жеңіс парадына қатысқан туралы 
екі мәрте Совет Одағының баты-
ры Исса Александрович Плиев 
өзінің «Гоби және хинган арқылы» 
кітабында жазған. Соғыстан кейін 
халық шаруашылығы саласында адал 
қызмет атқарғаны үшін Алғыс хат-

тармен, Құрмет грамота-
лармен марапатталған. 
1988 жылы құрметті зей-
нет демалысына шығып, 
1993 жы лы 72 жасында 
өмір ден озды.

1994 жылы Қазалы 
ау даны орталығынан 
Ш.Би сем  бевтың атына 
көше берілді, суреті Же-
ңіс саябағындағы құр мет 
тақтасына ілінген, кө-
ше сіне ескерткіш орна-
тылған және аудандық 
музейде арнайы бұрыш 
белгіленген. 

Ұрпақтары атам 
Ш.Би сем  баев ала алмаған І дәре желі 
«Даңқ» ор де нін іздеу үшін әскери 
комис сиариат арқылы Ресей Федера-
циясының Қор ғаныс министрлігіне 
бір неше мәрте өтінім жіберді. Жа-
уабын күту деміз. Көзі тірісінде ала 
алмаған орден өз иесін тауып, қуана-
тынымызға сенім дімін.

Абдрахман ШАМША

«Даңқты» іздеу жалғасуда
Ел басына күн туғанда 

қан майданда жаумен 
алысып, ер атанған Шамша 
Бисембаев.

ҚҰРМЕТ

− Аллаға шүкір, жағдайымыз 
жақсы. Әскери өмірдің тәр тібіне, та-
лабына үйрендік. Мадияр ақжарқын 
досымыз еді. Оқиға кезінде одан 
айы рылып қаламыз деп ойламадық. 
Енді үйге қайтуға 44 күніміз қалды. 
Тірі болғанда бірге қайтар едік, − деп 
сағынышпен еске алды.

Бізді лейтенат Медет Арқабаев 
ротасының үздік тері мен таныстырды. 
Сарбаздар Ұлықпан Ахметов, Науан 
Таңболат, Жеңісбек Ернар еліміздегі 
төтенше жағдайлар режимі кезеңіндегі 
жауынгерлік міндетін орындау-
да батылдық пен ерлік көрсеткені  
үшін «Ұлттық Ұланның үздігі» I 
дәрежелі төсбелгісін иеленген. Мұнан 
бөлек офицер Бағдәулет Құрбанбек 

− жауын герлік сам  бодан Оңтүстік 
өңірлік қолбасшылық бо йынша же-
ңімпаз. Келісім-шарт бо йынша 
әскери қызметші Арнат Ысмаил, сар-
баз Әділет Медетұлы қоян-қолтық 
ұрыстан ешкімге дес бермей келеді 
екен. 

Жасұлан Шүкірбай әскери боры-
шын өтеуге Кентау қаласынан кел-
ген. Ш.Қанайұлы атындағы №2 орта 
мектептің түлегі. Кентау көпсалалы 
колледжінде электромеханик маман-
дығын меңгерген. Әскерден соң 
музыкалық білім алуды армандайды. 
Бөлімде жаттығулар мен мемлекеттік 
құқықтық дайындық сабағына қаты-
сады. Бос уақытында өлең шығарып, 
ән айтады. Бізге Жасұланды үздік сар-

баз деп таныстырды. Жан-жақты жігіт  
әскери тәртіпті бұлжытпай орындап 
қана қоймай, қаңтар оқиғасында да 
батылдық танытыпты. Рухты жас Ішкі 
істер министрлігінің Алғыс хатымен 
марапатталған. Ата-анасын, бауырла-
рын сағынып жүрген ол «қайтуыма 51 
күн қалды» деп жымиды. 

− Еліміздің егемендігі, ішкі тұрақ-
тылығы болашақта осы жастарға сеніп 
тапсырылады. Отан қорғау – нағыз 
ердің ісі. Себебі бүгінгі сарбаз От-
анын қорғауға әркез әзір болуы керек.  
Ұлттық Ұлан − ашық аспан, бейбіт 
өміріміздің тірегі де қорғаны. «Қай 
елдің жастары жалын жүректі, өршіл 
намысты, биік рухты болса, сол елдің 
еңсесі биік болады» деген. Біз тәрбиелік 
іс-шараларымыз сарбаздардың қазақ 
жігітіне тән жігерлі, намысты, рухты 
болып шығуына бағытталған, − дейді 
5547 әскери бөлімінің командирі,  под-
полковник Төлеби Досалыұлы.

«Айбын» республикалық әскери-
патриоттық жастар жиы нында Пре-
зидент Қасым-Жомарт Тоқаев «Біз 
тәуелсіз еліміздің бүгінгі жастарына 
әрқашан зор үміт артамыз, сенеміз» 
деді. Сол сенімді арқалаған Ұлттық 
Ұланның сарбаздары − ел қорғайтын 
құрыштай берік қалқанымыз.

Ашық аспан, 
бейбіт күннің тірегі

Мереке қарсаңында Ұлттық Ұланның №5547 әскери бөлі
міне барып, сарбаздардың жағдайымен таныстық. Қаң тардағы 
жаппай тәртіпсіздік кезінде шейіт болған Ұлттық Ұлан сарбазы, 
III дәрежелі Айбын орденінің иегері Мадияр Қайсаровқа 
борышын өтеген әскери бөлім төрінен ескерткіш тақта 
орнатылған. Қасында Мадиярмен қатар келіп, әскери қатал 
тәртіпке, адалдыққа үйренген сарбаздар күн тәртібіне сай қару 
тазалап отыр екен. Қастарына жақындап, жағдайларын сұрадық. 

Sb

